
CONGREGATIO GENERALIS XCV 

6 octobris 1964 

Exc.mus P. D. P E R I C L E S F E L I C I , arch. tit. Samosatensis, secreta­
rius generalis Ss. Concilii: 

Moderatur hanc 95 congregationem generalem em.mus ac rev.mus 
D. card. Iulius Dopfner, arch. Monacensis. 

In hac congregatione Patribus distribuetur relatio super schema de­
creti de apostolatu laicorum, de quo schemate disceptatio hodie si 
tempus erit incipiet. Prius fiet disceptatio de principiis generalibus, 
prout dictum est, postea si habitum fuerit suffragium favorabile a Patri­
bus de prosequenda disceptatione, fiet disceptatio de capitibus eius­
dem schematis. 

Exsequiae rev.mi Patris Ioannis B. Janssens, praepositi generalis S.I. 
habebuntur feria 5 próxima, hora 16,30, in ecclesia Sanctissimo nomini 
Iesu dicata, nempe del Gesü. 

Lego nomina eorum qui verbi uti petierunt adhuc quoad schema 
de divina revelatione. Hi sunt exc.mi PP. DD. Armandus Fares, arch. 
Catacen. in Italia; Aloisius Carli, ep. Signinus in Italia; Constantinus 
Caminada, ep. Ferent. in Italia; Paulus Barrachina, ep. Oriolen. in 
Hispania; Aemilianus Cekada, ep. Scopien. in Jugoslavia; Hermannus 
Volk, ep. Moguntin. in Germania; rev.mus D. Ioannes Ferreira, praef. 
ap. in Guinea Lusitana; exc.mi DD. Petrus Boillon, ep. Virodunen. in 
Gallia; Carolus Maccari, arch. ep. Montis Regalis in Pedemonte in 
Italia; deinde sequuntur Patres dúo, qui nomine 70 verbo uti petierunt 
circa idem schema. Hi sunt: exc.mi DD. Annibal Muñoz, arch. Neopam-
pilonen. in Columbia; Ioannes M. González, ep. tit. Oxyrynchitanus. 

Postea incipiet disceptatio circa schema de apostolatu laicorum, sed 
nomina eorum, qui petierunt loqui, legam tempore suo. 

Nunc, Patres venerabiles, propono suffragationem circa integrum 
cap. I schematis de Oecumenismo. Videatis pag. 5 fasciculi. Concedatis 
mihi, Patres, ut legam tantum initium et finem, ne raucae fiant fauces 
meae... [cf. vol. III, pars II, pag. 296-301]. 

Ergo, Patres venerabiles, placet, non placet an placet iuxta modum 
hic textus? Ergo per tres formulas suffragium dari potest. Qui tamen 
dicit placet iuxta modum, det assignatoribus locorum una cum schedula 
etiam modos scriptos, ratione quam saepius explicavi. Gratias. 

E X C . M U S P. D. CAROLUS HELMSING 
Episcopus Kansanopolitanus - S. Ioseph 

RELATIO 

S U P E R CAPUT I I {De Oecumenismo) 

Introductio: Post secundam Concilii sessionem, multas animadver­
siones Patrum circa Caput I I , tam verbis in Aula quam epistolis tradi-
tas, Secretariatus ad Christianorum unitatem fovendam, gratulanter reci-
piens, usque ad hos últimos dies diligenter studuit ac comparavit, omnes 
suggestiones et emendationes mature considerans secundum uniuscuius-
que numerum, pondus et mensuram. Aliqua ergo in Caput I I introducta 
sunt secundum Patrum Concilii desideria. 

Ratio Capitis: Postquam Capite I generaliter natura motus oecume-
nici hodierni eiusque relatio ad Ecclesiae naturam describuntur, utile 
est huius motus relationem ad vitam Ecclesiae et singulorum pastorum 
et fidelium in lucem poneré. 

Ratio votationum: Inde clare apparent Capitis I I structura et ratio 
votationum: 

I. Desiderium profundioris unitatis ad Ecclesiae renovationem per-
tinet, nec potest separari ab ómnibus illis modis quibus Ecclesiae vita, 
pastorum vocatio evangelizandi, et fidelium pietas et apostolatus, hodie 
prudenter ac firmiter ad pleniorem perfectionem tendunt. Haec reno-
vatio Ecclesiae non tantum abstracta vel theoretica remanere debet, sed 
nata est ad profundam transformationem vitae singulorum fidelium du-
cere. — De hoc fiet votatio I, circa números 5 et 6. 

I I . Omnes ergo instanter invitan tur, numero 7, ad conversionem 
cordis, ita ut, conscientiam suam examinando, etiam culpas contra uni­
tatem corde et, tempore opportuno, ore quoque confiteantur, et magis 
ac magis ad puritatem vitae secundum Evangelium adspirent. - De hoc 
fiet votatio I I . 

I I I . Ad hanc conversionem cordis promovendam valde utilis est, 
immo et necessaria, oratio pro unitate, quam oportet ubique suscitare 
et, rerum adiunctis consideratis, etiam in fraterna consociatione cum 
Christianis Orthodoxis et Pro testan tibus. Ideo permulti Patres postu-
laverunt ut Decretum de Oecumenismo aliquod positivum principium 
proponat circa communicationem in sacris, ita ut, iudicio auctoritatis 
episcopalis, id est, sive Ordinarii loci, sive Conferentiae Episcopalis, 
omnes Christiani possint in communibus, etiam liturgias, orationibus 

saltem ad tempus coadunan. Quia rerum adiuncta valde diííerunt in di-
versis regionibus, tale principium debet esse sat genérale, ita ut Episcopi 
possint de singulis casibus iudicare et Christifideles instruere secundum 
prudentiam. Hoc principium, ex duabus — ut ita dicam — dialecticis 
partibus constans, in ultima paragrapho numeri 8 invenitur. - De ora-
tione unanimi et de generali principio circa communicationem in sacris 
fiet votado I I I a nostri capitis. 

IV. Ecclesiae renovatio, conversio cordis et unanimis oratio deside­
rium postulant melius cognoscendi nostros fratres Christianos etiam a 
nobis seiunctos. Varia media ad eorum meliorem cognitionem indican-
tur numeris sequentibus: numero 9, organizatio institutorum et, ut 
dicitur, dialogorum; numero 10, investigado rerum oecumenicarum in 
cleri formatione et in fidelium instructione, quod, sicut indicatur nu­
mero 11, multum contribuere deberet ad claram et integram doctrinae 
fidei expositionem in dialogis oecumenicis, ubi, dicendo veritatem in 
caritate, tam falsum irenismum quam duritiam cordis et superbiam in­
tellectus vitare oportet; vel etiam, numero 12, practica cooperatio cum 
ómnibus Christianis ad promovendum bonum civitatis christianae et 
saecularis, ut omnes homines possent et vellent dirigere pedes suos in 
viam pacis. - De his punctis fiet votado IV a . 

CONCLUSIO 

Sic, Patres venerabiles, Caput II schematis de Oecumenismo, si vo­
bis placet, Ecclesiae renovationem favere potest, enucleando principia 
relationis motus oecumenici ad Sanctae Matris Ecclesiae vitam, et ita, 
ut optandum est, inspirando Episcopos et pastores animarum ad acti-
vitatem oecumenicam in singulis locis promovendam atque regulandam. 

Iuxta desiderium plurimorum Episcoporum, Secretariatus ad Chri­
stianorum Unitatem Fovendam aliquod Directorium Oecumenicum ela­
borare et publicare intendit. Rogamus ergo Patres Concilii, ut de deside-
riis suis in concreto mentem Secretariatui aperiant, atque eos qui de 
activitate oecumenica experientiam in singulis regionibus iam habent, 
ut suggestiones et consilia mittant, ita ut hoc Directorium ómnibus satis-
facere possit. 

Moderator: Enixe gratias agimus exc.mo relatori et ómnibus, qui in 
conficiendo capitulo strenue cooperati sunt. Et nunc loquatur exc.mus 
D. secretarius generalis. 

Secretarius generalis: Propono textum VI suffragationis, circa cap. I I 
scil, videatis pag. 14 [cf. vol. III, pars II, pag. 305, nn. 5-6]. 

Placetne an non placet? Nunc formula adhibenda est tantum placet 
vel non placet. 

Moderator: Transeamus ad disceptationem de schemate de revela­
tione divina a cap. I I I usque ad cap. VI. 

1 

E X C . M U S P. D. ARMANDUS FARES 
Archiepiscopus Catacensis-episcopus Squillacensis 

Em.mi ac rev.mi Praesides et Moderatores, venerabiles Patres 
conciliares, 

In nostra aetate quae magnopere inhaeret studiis historiéis, non 
raro quaedam criteria in usu veniunt vel supponuntur vel tacite ab 
ómnibus admitti aestimantur, quae historicismo potius quam historiae 
favent; insuper haec eadem criteria studiis religionis vel religionum ap-
plicata, modo saepe saepius exaggerato urgentur. Prae oculis habita hac 
modernorum mente, mihi sequentia liceat adnotare: 

1. In cap. IV, de Ve tere Testamento, in n. 14, non erit inoppor-
tunum ut quaedam verba adiungantur ex quibus in maiorem lucem po­
natur veritas histórica quae, argumentis sive extrinsecis sive etiam in-
trinsecis — et prae oculis habitis rationibus generis litterarii — con-
venit multis libris Veteris Testamenti. Tali modo animum etiam adde-
remus nostris introductionis biblicae et exegeseos cultoribus, qui la­
bore non mínimo satagunt ut momento quod inest doctrinae revelatae 
fundamentum veré solidum addatur, i. e. fundamentum veré histori-
cum. Praeterea ostenderetur quanti reapse faciamus exigentias quae in 
hac materia a nobis requiruntur, cum agatur de religione, et quidem de 
religione revelata, quae in ipsa ordinatione Providentiae divinae fuit 
vera praeparatio ad Christum. 

2. Hoc idem maiorem vim accipit, uti evidens est, cum de Índole 
histórica Evangeliorum sermo fit: quod habetur in textu huius consti-
tutionis in cap. V, ad n. 19. 

Unum tamen adnotare desidero. Resumo quae scripsi1: In notis 
ad hunc textum citatur documentum recentissimum quod, approbante 
Summo Pontífice Paulo VI fel. regn., editum est a Pontificia Commis­
sione de Studiis Biblicis ...2. Documentum hoc inscribitur: « Instructio 
de histórica Evangeliorum veritate » et incipit illis verbis: « Sancta Ma-
ter Ecclesia ». Principia summa, quae in hac Instructione inveniuntur, 

breviter, immo brevissime recolliguntur in hoc n. 19 textus constitu­
tionis de divina revelatione. Nunc vero: optar em, prae oculis habente 
diferentiam inter textum conciliarem et textum qui habetur a Commis-
sione bíblica ut3 in re tanti momenti, qualis est ratio histórica Evange­
liorum circa quam nullum potest et debet subesse dubium sive inter 
fideles sive inter non-fideles, optar em 4 ut in textu conciliari ampliar de 
hac re fiat tractatio. Ita ex pleniore et manifestiore declaratione Con­
cilii quaecumque dubitatio hac in re tolleretur, et ipsa Instructio maio-
rem vim acciperet. 

Ad cap. VI quod attinet, i. e. de Sacra Scriptura in vita Ecclesiae, 
dúo etiam adnotare vellem. 

1. De collaboratione inter exegetas et theologos. Gratum animum 
exprimimus iterum atque iterum ómnibus cultoribus studiorum Sacrae 
Scripturae et Sacrae Theologiae; insuper ipsis Institutis Superioribus 
de re biblica quae tantum decorem conferunt Ecclesiae in campo scien-
tifico, ómnibus Studiorum Theologicorum Universitatibus necnon Athe-
naeis, Academiis etc. quae ad profundiora studia impulerunt quotquot, 
sub ductu Ecclesiae, in depositum divinae revelationis acies mentís 
suae fixerunt. 

Sed salvis methodis quae unicuique disciplinae sunt propriae; salva 
libértate, religiosa quidem 5 prudentia corroborata, qua necesse est in-
dagines et investigationes faceré; semper intacto manente principio de 
omnímoda inerrantia Sacrae Scripturae, tamquam immediato consectario 
ipsius divinae inspirationis, « ut ea per se ipsa — uti ait Leo XIII ...6 

et fortiter iterum asserit Benedictus XV ...7 — non modo errorem exclu-
dat omnem, sed tam necessario excludat et respuat, quam necessarium 
est, Deum, summam Veritatem, nullius omnino erroris auctorem esse ». 
Salvis ergo istis,* auspicamur maiorem collaborationem inter exegetas 
et theologos, ut amplior et tutior progressus fiat in scientia Dei in Ec­
clesia. 

Collaboratio — inquam — qua collatis consiliis, conatibus et inve-
stigationum fructibus, reapse omnes conspirent ad veritatem inquiren-
dam; ad textus scripturales in suo vero et profundiore sensu investi-
gandos; ad argumenta ex iisdem veré valida obiective et iuxta tradi­
tionem doctrinalem Ecclesiae apparanda; ut sic probetur, firmetur, de-
fendatur et applicetur, etiam in campo pastorali, veritas Ecclesiae seu 
veritas 9 quam Ecclesia per divinam revelationem filios suos docet, et 
eorum fidem nutrit. 

2. Ad n. 25: « Lectio Sacrae Scripturae commendatur ». Ne videa-
tur in Ecclesia negligi Sacra Scriptura, praesertim quod divulgationem 

in populo christiano spectat, puto non esse sufficientia quae leguntur in 
pag. 45, n. 25, lin. 40 etc. in folio sequenti, de versionibus librorum 
Sacrae Scripturae, etc. in populo diffundendas.10 

Dicatur aliquid etiam de incoeptis quae iam magnos fructus in po­
pulo fideli attulerunt; et sic addatur animus consociationibus biblicis 
— ad mentem tamen Ecclesiae dirigendis — ; illis incoeptis quae di­
cuntur « Gruppi del Vangelo », « missiones » biblicae, sicut fient hic 
Romae in curren ti octobri mense; lectiones per epistolas (Scuola per 
corrispondenza) quae magnum favorem in Italia obtinuerunt ab ipsa 
Sacra Congrega tione Concilii; et quaecumque alia zelus pastorum inve-
nire et suggerere potest ad Christi Domini sanctum Evangelium dif-
fundendum. 

« Vae mihi si non evangelizavero! » ..." aiebat Apostolus Paulus.12 

Et nos, venerabiles Fratres, nullis parcamus laboribus ut Evangelium 
Christi praedicemus, ipsum sacrum librum praesentando, in quo Magi-
ster noster Christus Dominus monstratur: via et veritas et vita ...13. 
Dixi. Gratias. 

In textu scripto tradito: 1 deest. 2 die 14 maii c.a. 1964 (approbatio 
data est die 21 aprilis c.a.). 3 atienta differentia valoris qui tribui debet 
documento quod emanatur a Concilio Oecumenico — sicut est praesens Con-
stitutio, licet non habeat in sua inscriptione vocem « dogmática », attenta Índole 
pastorali ipsius Concilii — prae valore qui agnosci debet praedictae Instructioni, 
licet ipsa emanata sit a Commissione, et quidem pontificia, et quidem cum ap-
probatione Papae, ego optarem. 4 deest. 5 deest. 6 (in Ene. Provi-
dentissimus: DB 1951). 7 (in Ene. Spiritus Paraclitus: DB 2186) . 8 deest. 
9 deest. 1 0 sacrorum etc. 1 1 (1 Cor. 9, 16). 1 2 deest. 1 3 (lo. 14, 6). 

Secretarius generalis: Propono textum suffragationis VII , pag. 14 
n. 7 [cf. vol. III, pars II, pag. 306]. 

Placetne an non placet hic textus? 

2 

E X C . M U S P. D. ALOISIUS CARLI 
Episcopus Signinus 

Venerabiles Patres, 

Omissis laudibus ceteroquin debitis, animadversiones meas in cap. V 
et VI partim scripto, ob temporis angustiam, partim oretenus vobis 
propono, 

Animadversio I. 1 N. 19, in pag. 38, insufficiens mihi videtur ad 
satisfaciendum expectationi sive fidelium, sive pastorum animarum, sive 
ipsius Summi Pontificis cupientis ut Concilium « sacrum depositum ve-
ritatum a Deo traditarum tueatur adversus errores, abusiones, dubita-
tiones » hodie in re biblica grassantes ex incauto usu et abusu theoriae 
sic dictae « Formgeschichte ». Sic frustratur exigentia maximi momenti 
pastoralis, cum tota vita supernaturalis et moralis christianorum fun-
detur super veritatem historicam Evangelii. Etenim: 

a) Omissio illius brevis praeambuli, quod in vetere schemate 
legebatur (pag. 37, in parte sinistra linn. 31 s.), novum schema reducit, 
hac in re, ad elucubrationem quandam atemporalem scil. non reflectentem 
hodiernam praeoccupationem Ecclesiae, ñeque animum legentium exci-
tantem ad huius argumenti momentum. Quod e contra factum legimus 
in aliis schematibus (v. g. de Oecumenismo, de B. M. Virgine, de Iudaeis); 

b) Etsi schema dicat Evangelia veré tradere quae Iesus Dei Fi­
lius, vitam inter homines degens, ad eorum aeternam salutem reapse 
et fecit et docuit, tamen nihil dicit de veritate histórica eorum dictorum 
et factorum quae Evangelia aliis tribuunt (v. g. in Evangelio infantiae), 
vel Iesum respiciunt ante vel post eius vitam terrestrem; 

c) Etsi schema dicat evangelistas « vera et sincera de Iesu nobis 
communicare voluisse », tamen manet adhuc quaestio agaturne de veri 
nominis historia, in ómnibus et singulis suis partibus, eo vel magis 
quod e novo textu exciderit, nescio cur, vocabulum « historia », quae 
in priore textu legebatur ...2. 

Animadversio II.3 In pag. 43, lin. 13, cap. VI? etsi per formulam 
grammaticaliter fortassis ambivalentem, scil. «una cum traditione », 
recte tamen dicitur non solum S. Scriptura sed et traditio semper ha­
bita ab Ecclesia tamquam suprema suae fidei regula. At mirum est 
quod statim, in lin. 20, de una Scriptura, reticita traditione, affirmetur 
omnem praedicationem omnemque religionem ad Scripturam respicere 
deberé tamquam ad normam et auctoritatem quibus regantur et iudi-
centur. 

Insuper in lin. 16, textus ita sonare videtur ut uni Scripturae tri-
buatur illa immutabilitatis índoles, quae regulae fidei competit, quasi 
traditio huius immutabilitatis sit omnino expers. 

Ad has igitur inconcinnitates et lacunas auferendas, textum ita emen-
dandum propono ...5: « Sacram traditionem Sacrasque Scripturas Ec­
clesia semper habuit et habet sicut unam eamque supremam fidei suae 
regulam, cuius auctoritate omnis praedicatio ecclesiastica atque adeo 
ipsa religio christiana ultimatim regitur et iudicatur. Sacris tamen Scri­
pturis id peculiare Ecclesia tribuit quod, cum a Deo inspiratae sint, 

ipsius Dei verbum impertiunt atque, per scripta prophetarum aposto-
lorumque, vocem Spiritus Sancti personare faciunt, et insuper illam im-
mutabilitatis indolem, quae regulae fidei propria est, clarius tnani-
festant ». 

Animadversio III." In toto cap. VI traditio bis tantum, et quidem 
obiter et in obliquo, commemoratur ...7. Unde fieri non potest quin le-
genti persuasio ingeratur traditionem nullum prorsus influxum, nihil 
omnino conferre ad vitam Ecclesiae. 

Quod ñeque verum est, ñeque congruit v. g. cum S. Basilio Magno 
aiente « utraque vim eamdem habere ad pietatem », traditionem « mul-
tum habere momenti (PG 27, 66), aut cum Tridentino statuente utraque 
« pari pietatis affectu ac reverentia » suscipienda ac honoranda esse 
(DB 783). 

a) Constat enim in Ecclesia primaeva verbum Dei traditum má­
ximum habuisse influxum in vita ipsius. Ante efformationem Scripturae 
N. Testamenti, unice verbo Dei tradito Ecclesia nutriebatur et cresce-
bat. Immo ipsa Scriptura, in sinu et e sinu traditionis orta est et ad 
ipsam, tamquam ad sui complementum et explicationem, saepe appellat. 
Denique de ipso verbo per praedicationem tradito (et non, ut saepe 
schema abutitur, de verbo scripto) praeclaras invenimus laudes in Scri­
ptura, iuxta quam verbum praedicationis apostolicae est « verbum salu­
tis » ...8, « verbum veritatis » ...9, « verbum gratiae Dei » ...10, « ver­
bum vitae » « verbum auditus Dei quod operatur in «obis » ...12, 
« sermo Dei » qui currere et clarifican debet verbum denique quod 
« potens est aedificare et daré hereditatem in sanctificatis ómnibus »...1 4. 

b) Sed quid de vita Ecclesiae ceterorum temporum? Numquid 
verbum Dei traditum evanuit, aut elanguit, aut breviatum est? Minime 
vero! Sacra enim traditio etiam hodie revera exsistit, et quidem ad di­
vinam revelationem aequo iure ac Scriptura pertinens — et hoc est 
dogma fidei — ; ideo non possumus suspicari traditionem hodie nihil ad 
vitam Ecclesiae conferre, tamquam si amplius non exsisteret aut non 
esset et ipsa vivus et efficax sermo Dei. 

Exc.mus relator maioritatis nuper admisit Scripturam non tantum 
vim et actuositatem suam a traditione accipere, verum etiam de sua 
integra exsistentia ac natura irrefragabile testimonium — quam ideam, 
verissimam et optimam, frustra in toto schemate quaesivi, sed non 
inveni! Si igitur unice ex traditione certo constare potest Scripturam 
esse revera verbum Dei inspiratum ideoque infallibile, férrea lógica, 
quae profecto fortior est diplomático silentio schematis, nos obligat 
ad traducenda illa facta in haec principia, nobis cum fratribus orthodoxis 
communia: nempe 1 5 traditionem quantitative plus patere quam Scri-

pturam; traditionem habere fundaméntale et semper validum momen­
tum pro vita Ecclesiae. 

Concludo. Ne ergo silentium cap. VI aequivalere videatur affir-
mationi inexsistentiae vel saltem inefficacitatis traditionis aut sufficien-
tiae unius Scripturae, propono ut: 

1. Titulus cap. VI ita mutetur: « De verbo Dei revelato in vita 
Ecclesiae ». 

2. Subtitulus n. 21 sic mutetur: « Ecclesia verbum Dei revelatum 
veneratur », et totus n. 21 recognoscatur iuxta dicta et scripta ... l ó. 

3. et ultimo}1 Firmis manentibus, etsi forsan aliquantisper con-
trahendis, quae optime dicuntur de studio et usu S. Scripturae, expresse 
affirmetur etiam traditionem momentum ac valorem suum habere pro 
vita Ecclesiae in genere et pro theologia et exegesi in specie ...18 Deinde 
docti viri catholici revocentur expresse ad officium studendi etiam 
traditioni in suis genuinis monumentis, et praesertim in SS. Patribus 
sive orientis sive occidentis, et in SS. Liturgiis. 

Sic puto introduci posse in schemate illud sanum aequilibrium illa-
que iusta proportio, quibus absentibus sacra traditio, de facto, ad « ce-
nerentulam » quamdam reduceretur. Dixi. 

In textu scripto tradito: 1 I . 2 I I . In n. 20, pag. 38, lin. 35, auferatur 
vox « apostólica » ne videatur Concilium calculum suum adiicere sententiae tenen-
tium non omnia scripta, praeter Evangelia, Novi Testamenti habere auctores illos 
apostólos quibus adscribuntur. Relinquatur quaestio liberae exegetarum dispu-
tationi. I I I . In cap. VI minus placet quod in pag. 43, lin. 12 verbum Dei scriptum 
et Verbum Patris Incarnatum veré reaüter et substantialiter in Eucharistia prae-
sens, in eodem veluti plano ponantur ac, nulla adiecta significationis differentia, 
ambo vocentur «pañis vitae ». Revera in N. T. haec locutio soli Eucharistiae 
reservatur (cf. lo. 6, 33-52; 1 Cor. 10, 16-17); ñeque in V. T. unquam invenitur 
verbum Dei vocatum « pañis vitae » (difEcultatem non faciunt ñeque Deut. 8, 3 
ñeque Eccli. 15, 3 iuxta graecum). Ni fallor, similitudo duarum mensarum de-
sumpta est ex libro « De Imitatione Christi » (IV, c. XI ) ; at ibi bene distinguitur 
inter mensam sacram altaris, unde «pañis sanctus » seu «pañis vitae », i. e. 
« Christi Corpus pretiosum » sumitur, et mensem divinae legis unde « lux ani-
mae », i. e. « doctrina sancta » et « divina l e x » sumitur. ítem minus placet 
quod in pag. 43, lin. 29 S. Scriptura sic et simpliciter dicatur « vitae spiritualis 
fons», ac si ipsa, ad instar cuiusdam sacramenti, gratiam sanctificantem, in 
qua una spiritualis vita reapse consistit, conferret. 3 IV. 4 deest. 
5 linn. 13-24. 6 V. 7 (pag. 43, Un. 13 et pag. 45, lin. 1). 8 {Act. 13, 
26) . 9 (Eph. 1, 13). 1 0 (Act. 14, 3). 1 1 (Phil. 2, 16). 1 2 (1 Thess. 
2, 13). 1 3 (2 Thess. 3, 1). 1 4 (Act. 20, 32). 1 5 deest. 1 6 eo vel 
magis quod citatio initialis S. Irenaei sese referí sive ad traditionem sive ad 
Scripturam. 1 7 deest. 1 8 (et sub hoc respectu dolendum est quod in qui-
busdam schematibus, v. g. de B. M. Virgine, et de revelatione, tam parce recur-
sus factus sit ad traditionem!). 

3 
E X C . M U S P. D. CONSTANTINUS CAMINADA 

Episcopus Ferentinus 

Venerabiles Paires, 
Schema optime commendat lectionem Sacrae Scripturae, praesertim 

Novi Testamenti et imprimís Evangeliorum. Sed diffundere Scriptu­
ram inter fideles sine ullo discrimine reale periculum pro multis eva-
dere potest. 

Certissime enim verbum Dei est bonum semen; attamen ipse Chri­
stus — in parábola de seminante — loquitur de terreno, in quo bonum 
semen cadere potest; secus viam, supra petras, inter spinas 

Quot christiani símiles sunt viis sterilibus, petris, spinis?... 
Apostolus Paulus, in epistula prima ad Corinthios, confitebatur: 

« Lac potum vobis dedi, non escam; non enim poteratis; sed nec nunc 
quidem potestis; adhuc enim carnales estis »...2. 

Permulti christiani hodie 3 veré carnales sunt. Non pauci ignorant 
prima elementa christianae doctrinae. Quomodo possunt — sine ullo 
periculo et veré utiliter — Sacrarum Scripturarum solidam escam 
manducare?... 

Apostolus Petrus christianis scribebat de S. Pauli epistulis et, 
generice, de Sacris Scripturis: « ... in quibus sunt quaedam difficilia in-
tellectu, quae indocti et instabiles depravant — sicut et ceteras Scri-
pturas — ad suam ipsorum perditionem » ...4. 

Nonnulli ad utilitatem probandam lectionis Sacrae Scripturae ex 
parte omnium fidelium citant S. Pauli verba: « Omnis Scriptura, di­
vinitus inspirata, utilis est... ». Sed apostolus prosequitur dicendo: 
« ... ad docendum, ad arguendum, ad corripiendum, ad erudiendum in 
iustitia » ...5. 

Verba ista evidenter valent, imprimís et specialissime, non pro 
laicis sed pro pastoribus animarum, qui debent docere, :..6 corripere, 
erudire et debent igitur haud dubio optime cognoscere totam Scriptu­
ram. Et ideo opportunum erit inserere in novo Códice Iuris Canonici 
obligationem quotidie legendi Sacram Scripturam, sicut habetur in Có­
dice pro Orientalibus. Immo clerici, in scholis theologicis, legere debe-
rent ante sacerdotium totam Bibliam. 

Multae editiones — sic dictae « populares » — non respondent, in 
suis brevissimis et paucissimis explicationibus, problematibus quae verba 
divina frequenter ponunt et quibus saepe difficulter etiam 7 ipsi exegetae 
responderé sciunt. Lectio Scripturae ita fit frequenter, in multis lecto-

ribus, causa fidei dubiorum ...8. Experientia docet difficultates rectae 
interpretationis verbi Dei augeri in lectoribus intelligentioribus. 

Licitum non est postulare a Spiritu Sancto perennis illuminatio men­
tís prorsus miraculosa! 

Dixit Philippus ministro reginae Candacis, qui legebat Isaiam pro-
phetam: « Putasne intelligis quae legis? ». Respondit potens minister: 
« Et quomodo possum si non aliquis ostenderit mihi? » 

Eamdem responsionem daré possent permulti lectores editionum 
Sacrae Bibliae sine sufficientibus adnotationibus: « Quomodo possum 
si non aliquis ostenderit mihi? ». 

Certe bonus pastor debet aperire ovibus suis libros Sacrae Scriptu­
rae et, imprimis, diffundere Sanctum Evangelium. Novi parochum qui, 
in decem annorum spatio, legit suis fidelibus, diebus dominicis, totam 
Bibliam. 

Perutilia erunt pro populo christiano anthologica bíblica ex bene 
selectis paginis omnium Sacrorum Librorum sufficienter explicatis. 

Valde commendanda sunt incepta italice dicta « Corsi biblici per 
corrispondenza » et « gruppi del Vangelo ».10 

Sed, potissimum, omnes editiones Sacrarum Scripturarum instru-
ctae esse debent necessariis et veré et realiter sufficientibus explicatio-
nibus ut tuto ac utiliter Ecclesiae filii cum verbis Dei conversentur 
eorumque spiritu imbuantur. 

Secus bonum semen vel conculcatur, vel volucres comedunt, vel 
non nascitur, vel a spinis suffocatur, vel — ut docet apostolus Petrus — 
fit depravationis causa. 

In textu scripto tradito: 1 (Le. 8, 5 ss.). 2 (1 Cor. 3, 2 ) . 3 deest. 
4 (2 Pt. 3, 16). 5 (2 Tim. 3, 16). 6 arguere. 7 deest. 8 et spi­
ritualium tragaediarum. 9 (Act. 8, 26 ss.). 1 0 deest. 

Secretarius generalis: En, venerabiles Patres, textum VII I suffra­
gationis, pag. 15 n. 8 [cf. vol. III, pars II, pag. 306-307]. Placetne an 
non placet? 

4 

E X C . M U S P. D. PAULUS BARRACHINA ESTEVAN 
Episcopus Oriolensis-Lucentinus 

Venerabiles Patres et carissimi auditores et Observatores, 
Cap. VI, in multis bonum, non est quod nobis sperare licebat, quoad 

eius valorem pastoralem. 
A) N. 21 incipit loquendo de veneratione Ecclesiae erga Sacram 
22 

Scripturam. Et mérito quidem. Sed haec veneratio fundatur formaliter 
in divina inspiratione Libri Sacri, Ecclesiae traditi. 

Hic numerus, nihilominus, nimis insistit in immutabilitate Sacrae 
Scripturae, ita ut hanc immutabilitatem proponat tamquam ultimam 
rationem huius venerationis. Ait enim, lin. 15, confusionem provocans: 
« cum non tantum inspiratae sint etc., sed insuper illam immutabilitatis 
indolem etc. ». Immutabilitas, enim, est implicata in inspiratione Sa­
crae Scripturae, Ecclesiae traditae. Et si de immutabilitate agimus seor-
sum, est ut res magis explicita evadat. 

B) Statim, post venerationem sic breviter stabilitam, loqui opor-
teret, in eodem numero, de transcendentia, seu momento vitali Libro­
rum Sacrorum in Ecclesia. Sed haec transcendentia, similiter, fundari 
debet, non ultimo in absentia erroris, sed in divina inspiratione. « Quae-
cumque scripta sunt — ait S. Paulus — ad nostram doctrinam scripta 
sunt ».. . ' . De quorum doctrina et utilitate agere debet schema. 

Ita saepe S. Paulus. Et eodem modo se proferunt Sancti Patres ...2 

(Relationes trado secretariatui generali). 
Divus Thomas, de prophetia tractans (II-II etc.3) docet prophetas 

primo moveri ad cognitionem; sed secundo ad locutionem. Scil.: pro­
phetas ad manifestationem illarum veritatum teneri; ob eorum mo­
mentum et utilitatem pro nobis. Quae quidem est ratio totius reve­
lationis. 

Et Concilium Vaticanum I, contra Holden, haec definivit: « libros, 
Ecclesia pro sacris et canonicis habet, non ideo... dumtaxat quod reve­
lationem sine errore contineant; sed propterea quod Spiritu Sancto in­
spirante conscripti, Deum habent auctorem ...4 ». Ita etiam Pius XII 
in Divino afflante Spiritu. 

Hic modus procedendi, nimis inerrantiam instans, et non ita ratio­
nem inspirationis, non fuit consuetudo primaeva, primis saeculis Ec­
clesiae orta: debetur saec. xvi, et suum máximum incrementum accepit 
in disputatione adversus rationalismum. Tune quidem maximae neces-
sitatis fuit loqui de inerrantia. Sed haec consuetudo, cum nimis in 
tempus protracta fuerit, magis negative de libris... 5 loquens6 Sacra 
Scriptura passim considerata fuit: ut liber hominum disputationum, lí­
ber sensus et interpretationis difflcilis et ancipitis, liber scil. pro peritis 
et professoribus. 

Nec satis. Multoties in nostris aulis et nostrorum libris, verba Sa­
crae Scripturae adhibita sunt uti media ad nostra schemata intellectua-
lia propugnanda. 

Propter haec facta histórica, máxima intercedit distantia inter exe-
getas et dogmáticos ex una parte, et theologos et pastores ex alia. Et 

ita liber sacer non fuit, proh dolor!, liber vitae, liber communitatis ec-
clesialis, liber — re vera — verbum Dei. Dificultas nonnullorum lo-
corum Sacrarum Scripturarum non potest sese opponere maximae ne-
cessitati eorum lectionis et formationis. 

Cuius processus historici sequelae adhuc in nostro cap. VI appa-
rent: Quibus suppositis, iudico: 

I. Prima virtualitas pastoralis — de qua agere deberet istud caput 
et quidem primo loco — est relatio ad communitatem ecclesialem uti 
talem. 

a) Lectio biblica intelligebatur celebranda ecclesialiter, vel socia-
liter. Ecclesia congregabatur ad verbum Dei audiendum et interpretan-
dum. Quae consuetudo iam constat in historia Veteris Testamenti. Ita 
Moyses, ut legitur in Éxodo ...7. Ita Esdras ut suo libro legitur? 

Quibus suppositis, non est mirandum de consuetudine apostolorum 
legendi Scripturas per omne sabbatum in synagoga et eas postea inter­
pretando Ita evenit in Antiochia Pisidiae: « Post lectionem autem 
Legis et Prophetarum — die sabbatorum — surgens Paulus et manu 
silentium indicens etc. » ...9. 

Eodem modo in synagoga Thessalonicae; legitur enim: « Secundum 
consuetudinem autem Paulus introivit ad eos, et per sabbata tria disse-
rebat eis de Scripturis » ...10. Et sic Corinthi, Ephesi etc. 

Quae, ita sunt vera, ut possit dici in Actibus Apostolorum, ut má­
xima expressio facti lectionis ..." eiusque transcendentiae in communi­
tate: « Et Verbum Dei crescebat, et multiplicabatur numerus discipu-
lorum » ...12. 

b) Quae lectio assidua ecclesialis, et interpretatio consequens;° 
efformat theologiam communitatis, seu catechismum communitarium, 
scil., cumulum veritatum, quae penes omnes erant et ipsam vitam pu-
blicam ordinabant. Ut videre est in efformatione Ecclesiae romanae, 
Ephesi et Corinthi. (Argumenta tradam secretariae generali) ... I 4. 

c) Haec lectio Sacrarum Scripturarum earumque interpretatio 
tanti momenti considerabatur, ut non tantum esset óptima praeparatio 
ad « fractionem pañis », qua maior non datur actio communitaria in 
Ecclesia; sed in integra actione culturali Ecclesiae máximum influxum 
habuit. 

Nihil ergo mirum quod S. Augustinus audeat interrogare: « Quid 
vobis videtur plus esse, verbum Dei an Corpus Christi? Si verum 
vultis responderé, hoc utique dicere debetis, quod non sit minus ver­
bum Dei quam Corpus Christi » ...15. Comparationem simpliciter relin-
quendo, haec afirmare audemus: Tum Verbum Dei tum Corpus Christi 

sunt omnino essentialia in Ecclesia. Utrumque requiritur, tum ad aedi-
ficationem socialem Corporis mystici Christi, tum ad formationem in­
di vidualem uniuscuiusque ...16. 

Quia sic historice non evenit: a) nostra vita christiana deformata 
aliquantulum fuit; b) practicae sacramentariae non omnes fructus saluta-
res in nobis obtinuerunt. Ut haec formatio biblica re vera obtineatur, 
urgens apparet evolvere illam felicem expressionem « mensa verbi » 

I I . Postquam locutum est caput de virtualitate pastorali verbi Dei 
relate ad communitatem ecclesialem, non potest oblivisci familia chri­
stiana? in qua prima et praecipua lectio deberet esse Sacrarum Scri­
pturarum. 

Agere denique deberet de individuis, et praesertim de laicis, in 
numero pro ipsis parato. Quamvis enim in n. 22 dicitur: « Christifide-
libus aditus ad Sacram Scripturam late pateat oportere 1 9 », de his tan­
tum agitur vel ratione versionum, vel agendo de doctoribus catholicis, 
vel parvi pendentes illos.20 

Ut conclusionem affirmo: novam ordinationem cap. VI stabiliendam 
esse, in qua haec tria capita non possent deesse. 

1. De veneratione et transcendentia vitali Sacrae Scripturae. 
2. De eius virtualitate pastorali in communitatem ecclesialem, in 

familiam et in individuos.21 

3. De interactione lectionis Sacrae Scripturae et sacramento-
rum ...22. Dixi. 

In textu scripto tradito: 1 {Rom. 15, 4) . 2 (PG 45, 741; PG 29, 209). 
3 q. 171 et 173. 4 atque ut tales ipsi Ecclesiae traditi sunt (EB 77). 5 sa­
cris. 6 loquendo. 7 (24. 3). 8 (10, 5) etc. 9 (Act. 13, 15-16). 
10 (Act. 17, 2 ) . 1 1 Sacrae Scripturae in Ecclesia. 1 2 (Act. 6, 7; 12, 24 ; 
19, 20) . 1 3 deest. 1 4 1. Quando Paulus ad Romanos scribit, a. 57 vel 58, 
illa communitas composita est ex máxima parte gentilium et nonnullorum hebraeo-
rum, est optime formata, possidet illam theologiam, ita Sacrae Scripturae confor-
mem, ut eorum fidem ut exemplar exhibeat. Sic potest dicere: «fides vestra 
atque mea » (1, 13). Immo loquitur de fide et veritatibus ab illis possessis ita 
ut «fides vestra annuntietur in universo mundo» (1, 8). Quae non sunt mere 
intellectualia, sed corde profitentur in aliorum exemplum. Dicit enim: « et ipsi 
pleni estis dilectione, repleti omni scientia, ut possitis alterutrum monere» 
(15, 14). 2. Et Timotheo, capiti Ecclesiae Ephesinae, dicit, ne forte ipse Paulus 
cito rediré valeat: a) quomodo illum oporteat in domo Dei — in illa communi-
tate nempe — conversari, quae est Ecclesia Dei vivi (1 Tim. 3, 15); b) loquatur 
de mysterio Christi, in communitate assimilato, quod in Scripturis, iam ab in­
famia, didicit (2 Tim. 3, 15); c) hymnum recitet, fortasse dominii illius com-
munitatis (1 Tim. 3, 16). 1 5 (PL 39, 2329) . 1 6 membri. 1 7 et qui­
dem in interactione cum re sacramentaría. 1 8 familiam christianam. 1 9 opor-

tet. 2 0 pendens illos relinquendo ut attendat ad sodales religiosos. Et ideo 
ille aditus non clare apparet. 2 1 individua. 2 2 seu de eorum mutua rela­
tione in vita Ecclesiae. 

Secretarius generalis: Patres ornatissimi, SS. Dominus Noster suum 
desiderium manifestavit ut in congregationibus generalibus, iis prae­
sertim in quibus disceptaretur de sacerdotibus partem haberent tam­
quam invitati, ut patet, aliqui parochi. Igitur invitabuntur parochi. 

Non omnes uti patet. Sed aliqui pauci, admodum pauci, qui tamen 
possint revera omnes parochos repraesentare [fit plausus]. Haec secre­
taria mittet litteras quibus hi parochi invitantur sub designatione Ordi-
nariorum, eorum Ordinariorum a quibus petetur, uti patet. 

Et nunc lego textum suffragationis nonae, quae ni fallor ultima est 
hoc mane. Pag. 15, n. 9. Lego festinanter, Patres venerabiles, nam 
textum prae oculis habetis [cf. vol. III, pars II, pag. 307-308, nn. 9-12]. 
Placetne an non placet, Patres venerabiles? 

5 

E X C . M U S P. D. AEMILIUS CEKADA 
Episcopus Scopiensis 

Venerabiles Fratres, 

Loquor de cap. VI schematis de divina revelatione. Post tot doctis-
simos interventus Patrum, qui suam eruditionem theologicam coru­
scare fecerunt in disceptatione schematis de divina revelatione, audiatur, 
quaeso, etiam simplex vox pastoris. Sincere fateor, me non esse compe-
tentem seu habilem in hac controversa materia dicere verbum, quod 
praeponderantem valorem praestare posset huic vel isti sententiae inter 
diversas in hac aula conciliari agitatas. Sunt etenim quaestiones, de 
quibus his diebus disputabatur, valde implicatae, immo et obscurae, 
praesertim cum de Sacra Scriptura sermo fit, ita ut nobis ómnibus in 
hac materia solum cum máxima circumspectione progredi fas sit. Quod 
ad me attinet, nihil melius ego invenio nisi ut in plena sinceritate 
repetam verba S. Augustini: « Ego vero Evangelio non crederem, nisi 
me Ecclesiae catholicae commoveret auctoritas! » 

Sane, non est parum suum intellectum « in captivitatem redigere 
in obsequium Christi » ...2, sed propterea speramus fore, ut nostra hu-
milis fides magnam habeat remunerationem in caelis ...3. 

At contra: caput schematis, de quo nunc sermo agitur, non laborat 
difficultatibus. Si Sacra Scriptura est verbum Dei vivi et veri, si est 

mensa caelestis, ad quam recipiant oportet alimenta vitae et veritatis 
omnes filii Ecclesiae, tune nostrum est omne studium adhibere, ut haec 
spiritualis alimonia ómnibus catholicis praesto sit, quo ab ómnibus as-
sequi et manducari possit. 

Sed quid, proh dolor, videmus? In catholicis nationibus ignorantia 
Scripturarum máxime floret vel, rectius dictum, grassatur. Protestantes 
necnon asseclae sectarum, quae ex protestantismo ortum ducunt, in 
cognitione Scripturarum iam dudum nos antecesserunt. Veritatem vo­
bis dico: etiam nunc existit regio cum natione quadam antiqua et vene­
randa necnon bene merita de re catholica in saeculis praeteritis, quae 
nondum habet versionem completam nec solius Novi Testamenti. Similia 
dici possunt adhuc de una vel alia gente catholica — quin de recenti-
bus nationibus mentionem faciamus —, quae demum ante paucos annos 
fortunam expertae sunt completam totius Sacrae Scripturae versionem 
in linguam vulgarem modernam habendi. 

Ecce, fratres carissimi, campus inaratus, ubi pro apostolatu veri­
tatis et dilatatione regni Christi immensa nobis praestant! « Lévate ocu-
los vestros et videte regiones, quia albae sunt iam ad messem » ...4. 
Nonne África, Asia et Oceania cum innumeris fere gentibus et stirpibus, 
quae per ianuas Ecclesiae in Christi ovile iam intraverunt vel intrare 
cupiunt, a nobis postulant, ut versiones Scripturae in suas linguas ver­
náculas quam primum suppeditemus? 

Omnes bene norunt, Anglicam Societatem Biblicam iam innúmeras 
versiones Sacrae Scripturae hucusque edidisse et per totum orbem terra-
rum divulgasse. His versionibus etiam catholici, propter absentiam ver-
sionis ab Ecclesia approbatae, persaepe usi sunt. Num possumus hoc eis 
peccato daré? Est dedecus nostrum. Est omissio ex parte nostra. Cur 
ad instar Anglicae Societatis Biblicae non posset institui apud Sanctam 
Sedem Societas Biblica Internationalis, cui omni modo et ómnibus adiu-
mentis, moralibus et materialibus, stimulandae erunt versiones et edi-
tiones Bibliae Sacrae in ómnibus linguis mundi? Quanti praestigii et 
quantae utilitatis haec res esset pro re catholica, nemo est qui non 
videt! 

Schemati nostro in n. 22 placuit propositio cuiusdam Patris ...5, ut 
communi labore cum fratribus separatis conficerentur versiones Sacrae 
Scripturae, quae ab ómnibus christianis adhiberi possent. Si commissioni 
doctrinali placuit haec propositio, mihi minus placuit. 

Estne, quaeso, possibile propositionem hanc in praxim deducere? 
Habebitne haec oecumenica versio in suo volumine tantum libros proto-
canonicos vel etiam deuterocanonicos? Utrum haec versio provisa erit 
commentario an non? 

Mihi haud possibile videtur invenire commentarium, quod prin-
cipiis doctrinalibus omnis religionis christianae satisfacere valebit. Et si 
editur versio sine commentario, quid tune erit cum praescripto can. 1391, 
qui versiones Sacrarum Scripturam in linguam vernaculam typis im­
primí prohibet, « nisi edantur sub vigilantia episcoporum et cum adno-
tationibus praecipue excerptis ex sanctis Ecclesiae Patribus atque ex 
doctis catholicisque scriptoribus ». 

Hac occasione mihi adnotare liceat, nostro oecumenismo, ut a 
quibusdam concipitur, inesse quasdam notas, quae — ut mihi videtur — 
infantilismum vel romanticismum sapiunt. Sic e. g. sacerdos quidam 
catholicus in mea patria in certa ephemeride ecelesiastica, cuius nomen 
hic omitto, proposuit ut in mea urbe residentiali, cui nomen Skoplje, 
post terribilem terrae motum, qui anno elapso totam civitatem fere 
penitus destruxit, aedificaretur ecclesia cathedralis, quae simul inserviret 
et catholicis et orthodoxis. Et hoc, ex mente istius sacerdotis, esset 
perpulchra manifestatio spiritus oecumenismi. 

Per se intelligitur, me cum indignatione repulisse hanc propositio-
nem omni sensu realitatis orbatam. Si ecclesia Sacri Sepulchri Hieroso-
lymis promiscué utuntur omnes christianae confessiones, eritne hic 
usus, ex necessitate inductus et maximis difficultatibus scatens, forsan 
introducendus in toto orbe terrarum? 

Noster oecumenismus catholicus praeprimis concipi debet ut ampia 
et generosa tolerantia cuiuscumque positivae religionis, ut árnica et 
amore plena relatio erga omnes homines, praesertim christianos, ut 
promptus animus instituendi cum heterodoxis dialogum circa res fidei 
et collaborandi in ómnibus, quae ad commune patrimonium christiani-
tatis vel ad bonum commune societatis pertinent: at tamen nullo modo 
ut quidam panchristianismus vel syncretismus christianus. 

Non dico omnes... 

Moderator: Velis ad conclusionem venire, exc.me. 

Orator: Iam sum ad finem. Non dico omnes fautores oecumenismi 
esse imbutos hac falsa idea; attamen ad errores, qui irrepsere possunt 
in nostram activitatem oecumenicam, etiam vos, venerabiles fratres, at-
tentos reddere mihi officium duco. 

Dixi, saltem principalia. Cetera autem, quae in nexu huius capitis 
adhuc proponere habeo, in scriptis secretariae generali transmittam. 

In textu scripto tradito: 1 (Contra Ep. Man. 5, 6: ML 42, 176). 2 (2 Cor. 
10, 5) . 3 (Hebr. 10, 35). 4 (lo. 4, 35). 5 (E/327). 

6 

E X C . M U S P. D. HERMANNUS VOLK 
Episcopus Moguntinus 

Em.mi Praesides et Moderatores, venerabiles Patres, carissimi 
Auditores, Observatores et clarissimi Periti, 

Schema de divina revelatione ut totum eiusque ultima tria capita 
in genere omnino placent. Quaedam ad cap. VI liceat proponere. 

1. Adverti debet, quanti sit momenti cap. VI non solum pro in­
tegro schemate de divina revelatione, sed insuper pro ponendis fun-
damentis systematicis eorum, quae dicuntur in constitutione de sacra 
Liturgia de usu litúrgico verbi divini, de liturgia verbi divini.1 Confer 
huius constitutionis nn. 31, 35, 51, 56. 

In n. 33 e. g. dicitur: « In liturgia enim Deus ad populum suum 
loquitur; Christus adhuc Evangelium enuntiat ». Valde optandum est, 
ut haec in cap. VI schematis nostri melius respiciantur quo fiat ut varia 
schemata se invicem illustrant. Id quod de cetero iam in cap. I I I desi-
derabatur, quippe quod de inspirationis mysterio nimis intellectualiter 
loquitur. In cap. VI n. 21, linn. 24 ss. clarius enuntietur ipsum Deum 
in Sacrae Scripturae lectione nos alloqui ñeque tantum veritates de se-
ipso communicare. Deus enim revelationem suam praebet non tantum, 
ut veritates adhuc ignotas nobis intimet, sed revelat etiam veritates, ut 
in iis seipsum ...2 nobis communicet. Nam in omni revelatione Veteris 
et Novi Testamenti, Deus se ad foedus pangendum paratum esse revelat. 
Nam 3 ad hoc lectio Sacrae Scripturae facta est pars liturgiae, ut forte 
audiremus nova dogmata, sed ut ipsum Deum nos alloquentem audire-
mus. In hoc salutífero eventu praebetur nobis gratia et cibus spiritualis, 
secundum illud Domini verbum 4: « Non in solo pane vivit homo, sed 
in omni verbo, quod procedit de ore Dei» ...5, qui textus, ni fallor, 
nullibi in schemate nostro obvenit. Revelatio ergo non solum movet 
quaestiones scientificas, sed potius nutrit vitam spiritualem cui scientia 
theologica serviré debet. In hoc sensu Sacra Scriptura speciale mo­
mentum habere videtur, quia in se est verbum Dei et non solum con-
tinet verbum Dei, in Sacra Liturgia Sacra Scriptura incensatur et non 
traditio et in hac aula solemniter exponimus sacram scripturam et non 
traditionem. 

2. In cap. VI inserantur quaedam verba de fide qua Deo revelanti 
responsum datur. In schemate de revelatione, de fide non sufficienter 
loquitur. Nam revelatio et fides ad invicem referuntur, et sunt corre-

lata. Revelatio non ...6 effectum suum exercet nisi fide recipiatur. Qui 
non credit, mortem Christi nihil aliud esse putat quam capitis dam-
nationem; soli credenti apparet ut oboedientia erga Patrem et traditio 
pro nobis in caritate facta. Iam in n. 5 cap. I fides non secundum 
suam plenitudinem describebatur, cuius consequentiae etiam in cap. VI 
sentiuntur. Sicut Deus revelat non tantum veritates quasdam, sed 
seipsum quatenus misericorditer se ad nos convertit, ita homo cre-
dendo recipit quidem veritates revelatas, semper autem etiam seipsum 
totum ad Deum convertit ñeque tantum intellectum et voluntatem Deo 
exhibet, sed seipsum suamque vitam Deo tradit. Vera fides, quae ad 
iustificationem ducit, semper continet elementa caritatis. Credentes iam 
diligere incipiunt, sicut dicit Concilium Tridentinum in cap. VI sessio-
nis VI De Iustificatione ...7. Quatenus est totalis devotio Deo facta, 
fides crescere potest etiamsi omnes veritates revelatas credimus. Sem­
per adhuc dicere debeo: Credo, Domine, adiuva incredulitatem meam ...8, 
nam etsi omnia credo sicut spero, tamen saepissime verbum Domini 
frustra audivi. 

3. Quia usu Sacrae Scripturae salutiferus fit occursus hominis cum 
Deo in mensa verbi quae dici debet complementum necessarium mensae 
sacramenti, usus Sacrae Scripturae nonnisi pietate peragi debet. Multae 
sunt condiciones audiendi verbum Dei. Ante et post Sacrae Scripturae 
usum oratio locum suum habeat oportet, ut aures cordis nostri verbo 
Dei aperiantur et ut orando responsum demus verbo Dei. De hac re 
plura in cap. VI dici deberent. Quod etiam ad hoc videtur necessarium, 
ut impulsus vitae spiritualis, quem exspectamus ex adaucto usu Sacrae 
Scripturae et in Missae celebratione et in recitando Breviario et in 
lectione fidelium, in effectum ducatur. ...9 Concilium non quidem pro-
ponere potest completam de verbo Dei doctrinam theologicam. Tamen 
in cap. VI praeterquam de usu intellectuali etiam de usu spirituali Sa­
crae Scripturae sermonem fieri necessarium videtur. 

4. Ultima sententia schematis ...10 ita, meo sensu? invertatur: Sicut 
ex adaucto Sanctissimae Eucharistiae cultu Ecclesiae vita incrementum 
suscipit; ita novum spiritualis vitae impulsum sperare licet ex digna 
aestimatione et cultu verbi Dei quod « manet in aeternum ». Dixi, 
gradas. 

In textu scripto tradito: 1 deest. 2 gratiosum et misericordem. 3 Non. 
4 deest. 5 [Mt, 4, 4 ; cf. lo. 6, 68). 6 veré. 7 DB 798. 8 (Me. 
9, 24) . 9 Nobis ipsis usus Sacrae Scripturae communis esse debet, ut fideles 
possimus in hac re formare. 1 0 (n. 26). 1 1 deest. 

7 

R E V . M U S P. D. IOANNES FERREIRA 
Praefectus apostolicus Guineae Lusitanae 

Em.mi Praesides et Moderator es, venerandi Patres, carissimi 
Observatores et Auditores, 

De cap. VI, cui est titulus « de Sacra Scriptura in vita Ecclesiae » 
breviter disseram. 

Dúo puncta tangam de critica interna textus et de nova ordinatione 
materiae instaurando} Dicendum est caput generice specificas et funda­
mentales lineas ecclesiologicas atque pastorales Concilii conservare, nam 
materiae iter praebet practicum. Unde caput istud non tantum magni 
videtur momenti ob id quod explicitat, sed etiam propter id quod ex-
plicitari licet, ad perfectionem et definitivam redactionem textus quod 
attiner. 

I - De critica interna textus. Primo loco adnotandus defectus brevis 
prooemii quod relationem formalem inter dúos términos theseos, nempe, 
Scripturam sacram et vitam Ecclesiae instituat. Certe, in cap. I toú 
« De Ecclesia », iam dictum est, « Corpus mysticum Christi esse vivum 
et organicum » ..} et « in corpore illo vita Christi in credentes diffun-
ditur » ...3. In Scriptura apparet Iesus ut « pañis vitae » ...4, ut « vita 
et lux hominum » ...5, transmittens huiusmodi vitam Ecclesiae, divino 
sermone, sacramentis, fide, spe et caritate, oratione, contemplatione 
necnon bonis operibus mediantibus. Optandum videtur ut schema prae 
oculis habens talem vitam concretam, dicat6 quomodo Scriptura eam 
divine pervadit. Aliquid utique iam habemus inde a lin. 9 n. 21. Sed 
ex se, talis numerus, pauper et inordinatus apparet. Et quidem: 

1. Textus Irenaei, ad primas lineas alia tus, quamquam pulcher-
rimus pro praedicatione apostólica testanda, tamen non est textus se­
lectas ad methodicam et logicam thesim de enuntianda relatione inter 
Sacram Scripturam et vitam Ecclesiae, quae hic postulatur. 

Forsan melior esset, pro casu, textus eiusdem Irenaei qui invenitur 
apud Adv. Haereses, Libr. I I I , cap. IV n. 1, etsi opinemur quod textus 
decretorum et constitutionum conciliarium deberent esse, inquantum 
possibile, synthetici et clari, ab eruditione histórica et litteraria alieni. 
Haec enim eruditio, si necessaria, tamquam subsidium in notas tantum 
releganda est. 

2. Textus biblici deberent esse specifici de Scriptura et non tantum 
generici « de verbo Dei ». Proinde, textus cita ti ad linn. 29-34, aufe-

rendi sunt. Pro ipsis forsan iudicandi tanquam meliores, 2 Tim. 3, 16 
et epístola ad Rom. 15, 4. Notandum autem caput istud mutatum fuisse 
tum in titulo tum in textu, ope schematis « De Verbo Dei », ante pri-
mam sessionem conciliarem facti. Redactio actualis, ad linn. 29 ss.,1 

patefacit mutationem tituli non comitatam fuisse con ten ti revisionem. 
3. His prae oculis habitis, unam e duabus viis seligere possumus, 

nempe: aut prooemium breve in redactionem introducere, specificam 
inter Sacram Scripturam et vitam Ecclesiae praebens relationem, iam 
ibi fundamentalibus lineis denuntiatam; aut textu actuali nisi, faceré 
ut textus initium habeat statim a lin. 9, modo sequenti: « Scripturas 
Sacras velut ipsum corpus dominicum... » usque ad verba « reapse 
exstat » (lin. 29), omissis tamen verbis « Omnis praedicatio etc. » 
(linn. 20-23), quae in specificum locum transiré debent, ubi agitur 
« De momento Sacrae Scripturae pro Corpore Ecclesiae nutriendo ». 
Hoc quoad n. 21. 

In n. 22, ad linn. 13-14, invenitur alium inordinatum incisum 
quod etiam transiré deberet ad sic dictum caput « De momento Sacrae 
Scripturae pro Corpore Ecclesiae nutriendo ». 

In n. 23 additiones in linn. 33-38 contentae, quatenus merum con­
stituunt incitamentum, ut censeo, non permiscendae sunt cum 8 divino 
muñere studendi et explicandi Sacras Litteras. Transferantur ergo hae 
additiones ad Epilogum. 

Materia sub n. 24 pertractata, succinctis verbis amplianda videtur 
atque in relatione directa cum capitis scopo tractari. Ponatur ergo para-
graphus nova9 « De momento Sacrae Scripturae pro Corpore Ecclesiae 
nutriendo » et non simpliciter ut habetur 1 0 « De momento Sacrae Scri­
pturae pro Theologia ». Praebeo ra tionem: Imprimís, quia in redactione 
textus, sub isto numero iam considera tur ministerium verbi, sub pluri-
bus formis (cf. linn. 9-13). Et bene quidem, nam de « Sacra Scriptura 
in vita Ecclesiae » loqui intendit schema. In redactione posteriori con­
sidera tur proinde, speciatim quod Scriptura non est tantum anima Theo­
logiae sic dictae scientificae, sed etiam theologiae catecheticae, kerigma-
ticae seu pastoralis ac missionariae necnon theologiae liturgicae, spe­
ciatim sacramentariae atque theologiae mysticae. 

In his quae ad n. 25 pertinent, quod habetur inde a pag. 45, lin. 40, 
usque ad pag. 46, lin. 8, introducatur pro meliori systematizatione in 
n. 22, qui tractat de versionibus. Quod invenitur linn. 26-33, tamquam 
exhortatio finalis ad Epilogum transeat. 

I I - De nova ordinatione materiae instauranda. Videtur materia hic 
adhibita, etsi satis bona, logice et systematice ordinanda. Hunc in 
finem suadeo: 

1. Ut n. 21 tamquam prooemium, correctionibus propositis ad-
auctus remaneat. 

2. Ut loquatur de « momento Sacrae Scripturae pro Corpore Ec­
clesiae nutriendo ». Ad quod habetur materia sub n. 24. 

3. Loquatur de Sacrae Scripturae studio et lectione et quidem sub 
duobus respectibus, scil.: 

primo aspectu, theoretico ac scientifico modo, quod pertinet 
ad exegetas et theologos ..." 

secundo aspectu practico seu pastorali modo, quod pertinet ad 
populum Dei generaliter sumptum (cf. n. 23 usque ad 25 n). 

4. Postquam locus Sacrae Scripturae in vita Ecclesiae eiusque 
momentum pro nutriendo Corpore mystico necnon necessitas studii et 
lectionis in lucem posita sunt, linea lógica postulat ut cultores et lecto­
res Sacrae Paginae fide dignos habeant textus. Tantum demum com-
mendandae sunt editiones et accuratae versiones (cf. n. 22). 

5. et ultimo. Incitamenta circa studium et lectionem Sacrae Scri­
pturae tam pro exegetis et theologis quam pro christifidelibus, quae sub 
n. 23, ad lin. 33 et n. 25, ad lin. 26 habentur, potius introducenda 
essent in exhortationem finalem vel13 in Epilogum introducerentur. Dixi. 

In textu scripto tradito: 1 Praeprimis. 2 (De Ecclesia, n. 7). 3 (cf. 
ibid. n. 7, lin. 29) . 4 (lo. 6, 35). 5 (lo. 1, 4) . 6 diceret. 7 29-34. 
8 deest. 9 deest. 1 0 deest. 1 1 (cf. nn. 23-24). 1 2 n. 25. 1 3 seu. 

8 

E X C . M U S P. D. PETRUS BOILLON 
Episcopus Virodunensis 

Dilecti Patres et Fratres, 

Cap. VI, de Scriptura Sacra in vita Ecclesiae, et sub adspectu pa­
storali, et sub adspectu oecumenico et sub adspectu theologico omnino 
eminet prae ceteris capitulis schematis de revelatione. 

Hic duas tantum animadversiones proponere vellem ad Sacrae Scri­
pturae momentum pro ipsa theologia melius enucleandum. 

1. Optime dicitur Sacrae Scripturae studium esse « velut animam 
Sacrae Theologiae ». Si vero manualia theologica consideramus, obvium 
nobis est ea non sufficienter Sacrae Scripturae studio attendere. Quod 
gravissimas gignit consequentias pro cura animarum, in quantum nempe 
theologia ista, abstracta ac nimis a Sacra Scriptura aliena, futuros pasto­
res imperfecte praeparat ad verbum divinum praedicandum. 

Talis enim theologia Sacra Scriptura utitur, non ut in ipsa Scriptura 
theses inveniat, sed ut scholae theses fragmentis Scripturae probet vel 
potius ornet, ita ut frequenter abusibus locus detur ab ipsa Encyclica 
Divino afilante Spiritu damnatis. Ita negligitur praeeminens Sacrae Scri­
pturae dignitas quae est primarium et originale testimonium scriptum de 
factis et verbis Christi ac Ecclesiae primaevae quo certius et accuratius 
testimonium in Ecclesiae traditione non datur. Ita negligitur Ecclesiae 
fides quae nec documenta traditionis in genere nec definitiones ac decla-
rationes magisterii in specie ut divinitus inspiratas agnoscit. 

Cavendum est ergo ne in theologia, quae debet imprimis Sacrae 
Scripturae studium esse, illius studium locum accipiat studium Enchi-
ridii Denzinger, etiam in recenti et quidem excellenti editione! 

ítem magisterii definitiones ac declarationes semper in Ecclesia ha-
bentur ut definitiones ac declarationes illius testimonii primarii, origi-
nalis et inspirati quod in Scriptura invenitur. Etenim et pro definitio-
nibus Immaculatae Conceptionis et Assumptionis B. Mariae Virginis, 
Pontífices ultimum fundamentum in ipsa Scriptura viderunt, non qui­
dem necessario in tali vel tali textu particulari Divini Eloquii, sed pro-
fundius in factis vel doctrinis per totam biblicam traditionem textam 
et implicatam. Ex quibus sequitur definitiones et declarationes inter-
pretandas non esse modo quasi autónomo — (ita ut documenta magi­
sterii intellegantur ac enucleantur tantum ex aliis magisterii documen-
tis) — sed Sacrae Scripturae lumine, sub quo ipsa elaborata fuerunt, 
tamquam testimonii scripti primarii, originalis et inspirati Divinae Re­
velationis. 

2. Saepe et in praesenti schemate et in schemate de Ecclesia mentio 
fit de Ecclesiae magisterii infallibilitate. Sed cavendum est ne infallibi-
litas haec intelligatur modo nimis abstracto et absoluto. Infallibilitas 
enim, secundum intelligentiam Ecclesiae, non est aliqua species visio-
nis beatificae anticipatae, sed expressio divinitus commendata fidei Ec­
clesiae peregrinantis. Non tantum enim pro singulis christianis, sed et 
pro ipsa tota Ecclesia eiusque Magisterii valent S. Pauli in prima 
ad Corinthios ...2 ubi legitur: « Ex parte enim cognoscimus et ex 
parte prophetamus. Cum autem venerit quod perfectum est, evacua-
bitur quod ex parte est... Videmus nunc per speculum in enigmate: tune 
autem facie ad faciem ». 

Tantummodo ex illa nota partialitatis, fragmentarietatis ac imper-
fectionis quae omnem cognitionem fidei afficit, explican potest cur 
e. g. Concilium Calcedonense modo positivo emendare debuit declara­
tiones christologicas Concilii Ephesini, vel cur Concilium Vaticanum II 
complere debet definitionem primatus Summi Pontificis per doctrinam 

de episcopis et laicis. Ut ergo fideles intellegant non esse contradictionem 
inter doctrinam Vaticani I de primatu et Vaticani I I de collegialitate, 
maximi momenti esse patet ut Concilium partialitatem et imperfectio-
nem etiam definitionum ac declarationum magisterii Ecclesiae explicite 
agnoscat. Quae agnitio fratribus ipsis seiunctis melius manifestaret qui­
nara sit verus sensus infallibilitatis Ecclesiae. 

Conclusio. His duabus animadversionibus mature perpensis, pro-
pono ut addatur in n. 24 (pag. 45 post lin. 8 vel alibi) quae sequuntur: 
« Ideo theologi semper meminerint etiam Ecclesiae definitiones ac de-
clarationes quibus non " facie ad faciem ", sed " ex parte " tantum 
cognoscimus ...3 lumine Sacrae Scripturae interpretandas esse ». 

ítem, ut finalitas pastoralis totius schematis melius intelligatur, pro-
pono ut, sive in fine totius schematis, sive in fine prooemii dicatur: 
« Doctrina nostra de divina revelatione non proponitur ut ulterioribus 
theologicis investigationibus portae claudantur, sed ut in dies tota Ec­
clesia in fide peregrinans, in illius divinae revelationis intelligentia pro-
cedat et crescat ». Dixi. 

In textu scripto tradito: 1 verba. 2 ( 1 3 , 9. 10. 12). 3 (1 Cor. 
13, 9. 12). 

9 

E X C . M U S P. D. CAROLUS MACCARI 
Archiepiscopus Montis Regalis in Vedemonte 

Loquor de cap. VI. Cum ultimus sim in hac disceptatione aliqua 
repetam fere necesse est. Sperare liceat tándem aliquando fore ut repe-
tita iuvent} Ea quae textu continentur ...2 si magna ex parte probantur 
immo laudantur, non plene satisfaciunt: constitutionem enim de divina 
revelatione, saltem meo humili iudicio, non integre et aequilibrate co-
ronant. Proponerem igitur tituli commutationem et consequentem textus 
aliquam 3 accommodationem. 

En titulus...4: « De verbo Dei in vita Ecclesiae ». Ratio triplex est: 
systematica seu lógica, oecumenica, pastoralis. 

1. Sive attendatur ad titulum totius constitutionis, sive ad praeci­
puum finem quem ipsa constitutio consequi vult, — ut clare in prooemio 
pag. 5 5 — qui finis est ...6 eminenter pastoralis si ad haec attendatur, 
cap. VI logice et systematice exigit eam materiae conclusivam exposi-
tionem, quae non ad unam tantum partem scil. Sacram Scripturam re-
stringatur, sed totam revelationem, traditam et scriptam, eamque vivo 

Ecclesiae magisterio commissam, amplectatur. Agitur enim de constitu-
tionis epilogo, cuius propositum est verbum Dei, in ceteris partibus sub 
aspectu potius theologico et doctrinali consideratum, practice in vitam 
ipsam Ecclesiae ita inserere, ut eiusdem « sustentaculum ac vigor » eius­
que « filiis fidei robur, animae cibus, vitae spiritualis fons reapse exstet » 
(ut in pag. 43). Cur vero epilogus fere tacet de verbo Dei non scripto1 

deque vivo Ecclesiae magisterio? Grato animo audivimus exc.mum Florit 
in sua relatione asserentem: « Cum dicta traditio in tota vita Ecclesiae 
inscripta sit cum eaque confundatur, et ipsa ut quid vivum est haben-
da » ...8. Sed verbum Dei traditum et ecclesiasticum magisterium quo 
modo haberi poterint « ut quid vivum » et vitale pro Ecclesia, quando 
de facto in eius vitam pastoralem non inseruntur cum tota sua vi et 
virtute? 

2. Ad oecumenicam ra tionem quod spectat, nemo nostrum ignorat 
quanta prudentia et caritate et comitate indigeat dialogus cum fratribus 
seiunctis, praesertim in hac materia. At in primis — ut iam ...9 dictum 
est — vera dialogi efficacia minime fovetur tacendo vel quasi timide 
loquendo de iis quae sanctum Ecclesiae aedificium sustentant robo­
ran tque. « Motus biblicus », praeterea, qui studiosissime a nobis est 
fovendus, sensum et vigorem authentice catholicum habere nequit, nisi 
in sinu matris Ecclesiae, in qua Iesus Christus — ut verbis utar Leo-
nis XIII — « vivum, authenticum, idemque perenne magisterium » in-
stituit, « quod suapte potestate auxit, spiritu veritatis instruxit, miracu-
lis confirmavit, eisque praecepta doctrinae aeque accipi ac sua voluit 

10 

gravissimeque imperavit » ... . 
3. Demum, ratio pastoralis. « Omnia vestra in caritate fiant », mo-

net apostolus Caritas tamen ordinata esse debet: « Operemur bo­
num ad omnes, máxime autem ad domésticos fidei » ...12. Domestici fidei 
pro nobis sunt credentes, dilectioni curaeque nostrae commissi, quorum 
fides in Christo et in Ecclesia cotidiana experientia nos docet quot quasve 
suggestiones et aggressiones patiatur, praesertim fides iuvenum. De hac 
fide locupletanda ac tutanda in primis solliciti esse debemus, eo vel 
magis quod sollicitudo haec in nostros christifideles positive redundabit 
etiam in oecumenicum progressum, cuius rythmus et efficacia plurimum 
a splendore ac sinceritate professionis fidei in catholicis pendent. At si 
constitutio nostra et in specie cap. VI — post tot disceptationes in pu­
blica opinione vulgatas ac saepe saepius distortas — integre non recipiet 
et sollemniter non confirmabit id quod hucusque firmissimum fuit in 
magisterio extraordinario et ordinario necnon in universali13 actione 
pastorali Ecclesiae, nonne grave periculum oriri poterit, et pro ordinata 
evolutione vitae pastoralis et pro serena firmaque christifidelium adhae-

sione magisterio pontificio et nostro? Non est quaestio — hoc notan-
dum sedulo velim — non est quaestio de « quantitate » maiore vel mi­
nore Sacris Scripturis adsignanda potius quam sacrae traditioni, cum 
nemo nostrum dubitet vel dubitare possit de summo urgentique mo­
mento divinarum Paginarum in vita Ecclesiae interius augenda ac 
renovanda. 

Est quaestio de « linea directiva » — ut italice dicitur — de impo-
stazione problematis 1 4 — valida pro actione pastorali in universa Ec­
clesia; linea nempe quae ipsam radicem vitae Ecclesiae attingit quaeque 
auctoritate constitutionis conciliaris, influxum decisivum in futuro ha-
bebit, non modo in munus docendi sed et in totam vitam Sponsae 
Christi. 

Concludo. Humiliter postulans, ut ... l ó cum tituli indicata mutatione, 
in lucem maiorem ponantur et assiduo pioque studio commendentur 
etiam, pretiosissimus thesaurus traditionis et fons ditissimus perennis 
magisterii Ecclesiae, quae « cusios et magistra verbi revelati » est (ut 
ait Vaticanum I . . . 1 7 ) . Ita quae Sacrosancta Tridentina Synodus iam di-
xerat et pag. 16-17 referuntur nostrae constitutionis™ fient criterium 
practicum inspirans cap. VI; quo criterio omnia harmonice componen tur 
et verbum Dei in omni sua extensione ut verbum vitae, iuvenescere et 
crescere faciet totam vitam Ecclesiae. Dixi. 

In textu scripto tradito: 1 Loquar tantum de cap. VI . Textus emendatus 
in genere placet, non solum quia, ratione habita prioris textus, ditior et plenior 
indubitanter apparet, sed etiam quia hodiernis et vivis Ecclesiae exigentiis stu-
diose accurateque, etsi non complete, responderé conatur. Forma interdum magis 
exculta et expolita desideraretur. Tantum dúo exempla adducam: in n. 24 pag. 45, 
brevi spatio trium linearum attributum « sacrae » ter non sine fastidio legitur; 
in n. 25 pag. 46, lin. 7 sermo fit de Scripturis Sacris, quae lin. 9 fiunt Scriptura 
Sacra (hic diversus usus formae singularis vel pluralis pro Scripturis Sacris nec 
necessarius nec textui conciliari consonus videtur). Pluris autem interest animum 
referre ad. 2 quaeque. 3 deest. 4 qui proponitur. 5 videlicet: 
« genuinum de divina revelatione ac de eius transmissione doctrinam proponere..., 
ut mundus credat, credendo speret, sperando amet» (in prooemio pag. 5) . 
6 igitur. 7 sine scriptis tradito: 8 (pag. 10). 9 pluries. 1 0 {Unitas 
Ecclesiae). 1 1 (1 Cor. 16, 14). 1 2 (Gal. 6, 10). 1 3 universa. 1 4 deest. 
1 5 explendum. 1 6 una. 1 7 Const. de fide divina. 1 8 « utraque parí 
pietatis affectu ac reverentia suscipienda sunt et veneranda ». 



C O N G R E G A T I O G E N E R A L I S X C V 3 5 3 

10 

R E V . M U S P. D . CHRISTOPHORUS BUTLER 
Praeses Congregationis Angliae O.S.B. 

Venerabiles Patres, 

Vellem iterum oculos vestros dirigere ad n. 19 huius schematis, 
pag. 38 a1 de índole Histórica Evangeliorum. Omnes quidem 2 scimus 
anxietates ex utraque parte de hac re suscitatas esse, sive ab eis qui 
timent ne basim necessariam historicam pro fide nostra perdamus, sive 
ex altera parte ab eis qui velint exegetas nostras 3 omnem iustam liber-
tatem habere in opere suo pro Ecclesia tam benéfico prosequendo? 

Liceat mihi Patres,5 insistere aliquantulum super hac libértate. Cum 
enim de historicitate evangeliorum agatur, res potest duplici modo, 
duplici ratione,6 spectari. Sub luce quidem fidei certum est quod evan­
gelia, sicut ceteri libri biblici, sunt inspirati cum ómnibus consequen-
tiis ex illa dogmática veritate profluentibus. Sed de consequentiis istis 
per transennam, liceat mihi dicere quod cum omnes consentimus, ex 
una parte deberé retiñere dogmata fidei sed ex altera parte deberé ex-
pressionem fidei adaptare ad necessitates hodiernas sicut nos monuit 
Papa Ioannes XXIII. Ideo in n. 11 vellem omitiere ultima verba illius 
numeri et concludere alineam his simplicibus verbis: « Omnes id quod 
auctor inspiratus seu hagiographus asserit, retiñere debent assertum a 
Spiritu Sancto veritatis. Quia mentio errorum quamvis nos intelligamus 
quid significet, nonne fecit perplexitatem hodiernis hominibus qui sciunt 
quod multa sunt quae in litteras Scripturae contradicunt historiae scien-
tificae et scientiis naturalibus. Nos possumus haec harmonizare sed ver­
bum " error " est scandalum pro pusillis in hac re. Sed dum adhuc sub 
luce fidei spectamus evangelia certum est quod notio generum sic dicto-
rum litterariorum habet veram et forte notam applicationem etiam evan­
geliis et quod ea quae licite possunt fieri cum notione generis evangelici 
in Vetere Testamento possunt etiam fieri in Novo Testamento et etiam 
in Evangeliis in particulare. Nulla est ratio ex fide vel dogmatibus orta 
quo hoc non fiat. Sed hic est lux fidei! 

Secundo historicitas evangeliorum est quaestio inter illas quae per-
tinent ad praeambula fidei, quaestio nempe apologética. Cum res sic 
spectetur, illegitime et prorsus inutiliter appellatur ad dogmata fidei, 
quippe quae non possint supponi in dialogo apologético. Et sub hac luce 
omnino deplorandum esset si speciem daremus quasi non esset liber 
exegeta catholicus in prosequendo opere suo scientífico. 

23 

Iamvero in hac nostra par. 19 dicitur quod evangelistae ita semper 
scripserunt ...8 ut non ficta, a creatrici potentia primaevae communitatis 
promanantia sed vera et sincera de Iesu nobis communicarent. Quae-
rendum esse mihi videtur utrum haec sententia non possit melius redigi. 
Ñeque enim ex fide ñeque certe ex scientia possumus scire evangelistas 
nunquam tali genere litterario usos esse quod possit in hodierno verbo-
rum usu dici fictionem — Midrash 9 — multa talia sunt in libris histo­
riéis Veteris Testamenti, ñeque ulla causa aut ratio a priori datur cur 
id quod in Vetere Testamento verificatur non possit accidere in Novo. 
Ideo suadeo ut ante verbum « ficta » inseratur verbum mere ficta et 
ante verbum « creatrici » inseratur verbum sola creatrici potentia et 
similiter post verba « de Iesu » inseratur verba 1 0 « Secundum genus 
litterarium evangelicum ». 

In genere, Patres venerabiles, in hoc quasi-miraculo huius Concilii, 
multum iter 1 1 iam fecimus ad exorcizandum spiritum timoris et nimiae 
anxietatis per quem spiritum 1 2 interdum labor noster tam fructuosus 
impediebatur. Et nunc dico: ne timeamus veritatem critico-scientificam 
et historicam. Ne timeamus ne veritas veritati noceat. Nevé timeamus ne 
exegetae nostri parum fideliter Ecclesiae et doctrinae traditae se habeant. 
Unum ex duobus certe dubium est.n Aut enim inter exegetas facta est 
quaedam universalis et14 mundialis conspirado ad subvertendum ipsa 
fundamenta christianae fidei; et ille qui hoc credit omnia monstruosis-
sima credet. Aut exegetae nostri habent ut scopum laborum suorum ve­
ritatem plene obiectivam et genuinam eorum quae in evangeliis tradun-
tur. Et in hac investigatione agunt tanquam simul catholici fideles simul 
scientifici historico-critici pro quibus integritas investigationis est prima 
omnium praesuppositio. 

Certum est quod erunt qui libertatem in licentiam vertent; sed hoc 
est periculum quod propter maius bonum debemus incurrere. Certum 
est quod, in investigando historiam evangelicam multi fiunt et fient er­
rores: sed nativum est in hac materia ut per tentamina et errores —by 
trial and error— veritas inveniatur. Id quod desideramus non est aliqua 
puerilis satisfactio in oculis a veritate avertendis sed vera critica historia 
per quam possimus in dialogum cum exegetis non-catholicis intrare 
et parare viam per matura et adulta fidei christiana}5 

In textu scripto tradito: 1 Hic numerus tractat sobrie et substantialiter bene 
de re maioris momenti, nempe. 2 quippe. 3 deest. 4 opera sua pro 
Ecclesia tam benéfica. 5 deest. 6 deest. 7 Sed certum est quod notio 
generum sic dictorum litterariorum habet applicationem evangeliis sicut et ce­
teris libris. Et est prope certum quod per hoc principium multae in Vetere Te­
stamento difficultates solutae sint ita ut ñeque fidei nocumentum factum sit et 

simul contradictiones apparentes inter libros inspiratos et alias notas veritates 
sive scientificas sive históricas disparuerint. Nulla est ratio ex fide vel dogma-
tibus orta cur non idem fiat de Evangeliis. 8 (lin. 23) . 9 deest. 1 0 deest. 
1 1 deest. 1 2 deest. 1 3 De hac re unum ex duobus certum est. 1 4 deest. 
1 5 deest. 

Moderator: Expleto numero eorum Patrum, qui opportuno tempore 
loqui petierunt circa schema de revelatione, nunc remanent tres Patres 
qui secundum normas nomine saltem 70 Patrum verbi uti petierunt et 
primus est exc.mus D. Eduardus Martinez et ad microphonium eat 
exc.mus D. Annibal Muñoz, arch. Neopampilonensis in Colombia. 

11 

E X C . M U S P. D. EDUARDUS MARTÍNEZ GONZÁLEZ 
Episcopus Zamorensis 

Venerabiles Patres, 

Magni momenti iure mérito habita sunt ea quae in cap. I I huius 
schematis pertractata fuere: medulla vero et essentia Sacrae Scripturae 
veré in hoc cap. I I I continentur. Tria autem praecipua reperiuntur in 
eo, quae speciali et intima relatione connectuntur: scil. inspiratio, iner-
rantia et Dei condescensio. 

Ad primum quod attinet, ratione inspirationis divinae Deus auctor 
est principalis totius Sacrae Scripturae. Et siquidem inspiratio divina 
ad omnia quae in Scripturis habentur, etiam ad verba uno alterove 
modo, iuxta diversas opiniones, extenditur de facto, Deo attribui debent 
ea omnia quae ad essentiam auctoris pertinent, atque ad ipsum referre 
quidquid in libris sacris cum ómnibus suis partibus continetur. Ñeque 
enim admitti quit Deum inspirantem ea quae ad fidem et mores directe 
vel indirecte spectant et hagiographo relinquentem pro suo arbitrio aut 
facúltate cetera scripto consignare, quia quomodo ea veré essent1 Scri­
ptura Sacra? Quomodo concrete distinguerentur ea quae inspirata ab his 
quae non inspirata sunt? Haberemus ...3 permixta inspirata cum non 
inspiratis, quod absonum est admitiere. 

Certe hagiographus quoque est auctor instrumentalis et secundarius 
totius Sacrae Scripturae qui per inspirationem a Deo causa principali 
illustratus, motus et ductus opus conficit. Nunc vero, auctor instru­
mentalis sacrorum librorum non est instrumentum quodcumque, ina-
nimatum scil. et irrationale, sed licet deficiens propter suam limitationem, 
est instrumentum rationale et liberum, quod agit secundum suam pro-

priam naturam, intelligendo quae scriptis exprimit et libere operando. 
Unde nec admittitur hagiographum non intelligere sensum a Deo inten-
tum aut cum suo non coincidere, licet forte quandoque non in tota sua 
plenitudine eum exhauriat. 

Perspicue S. Thomas docet ...4: causa principalis operatur per vir-
tutem suae formae cui assimilatur effectus...; instrumentalis autem... 
agit per motum quo movetur a principali agente. At instrumentum, 
praesertim liberum, duas veluti activitates exercet: aliam instrumenta-
lem qua operatur virtute principalis agentis, aliam propriam, quae com-
petit ei secundum propriam formam vel virtutem. Ergo actio instrumenti 
formaliter procedit a virtute causae principalis... materialiter vero est 
actio ipsius secundum propriam suam formam adhibiti et in effectum 
prout est influentis. Sic totus effectus, utpote superior causae instru-
mentali, procedit a causa principali, et totus etiam a causa instrumentali 
mota a principali, sed secundum propriam formam operante. 

Hinc dúo consectaria aperte deducuntur: primum absoluta iner-
rantia Sacrae Scripturae in suo textu originali quoad omnia quae in ea 
continentur. Et bene notemus quod si terminus « inerrantia » videatur 
negativus, realitatem maximam positivam contineri} Unde optime le­
gitur in n. 11 lin. 16 « cum ergo omne id quod auctor inspira tus seu 
hagiographus asserit, retineri debeat assertum a Spiritu Sancto, inde 
Scripturae libri integri cum ómnibus suis partibus sine ullo errore do-
cere profitendí sunt ». Huiusmodi consectarium a Patribus unanimiter, 
a theologis, a Commissione Biblica, a Romanis Pontificibus, praesertim 
Leone XIII (Ene. Providentissimus), Benedicto XV (Ene. Spiritus Para-
clitus), a Pió XII (Ene. Divino afilante Spiritu) ut aliquid inconcussum 
edocetur quasi cum S. Hippolyto repetere videantur: « Nihil omnino 
mentitur Scriptura » aut cum S. Augustino: « Nullus error in Scripturis 
invenitur ». Secus enim refunderetur in Deum ipsum qui nec falli nec 
fallere potest. 

Nonnulla quidem inveniuntur in Scripturis Sacris, praesertim histó­
rica geographica aut chronologica, quae obiectivae veritati videntur non 
conformari. Iam S. Augustinus ipse in epístola ad Hieronymum ...é, has 
apparentes offensiones Sacrorum Librorum sibi proposuit. At qualis 
est eius responsio? Resolutissime negat, aliquid contrarium veritati 
posse sub apparentiis subesse. Sed insuper principia quaedam indicat 
generalia 7 quibus possit inveniri vera solutio. Nempe quod ea8 acórrate 
perpendenda sunt a) num textus certus sit an in alus codicibus lectiones 
variantes reperiantur veritati conformes; b) num ratio aliqua histórica 
explicet apparentem discrepantiam ut cum legimus apud S. Lucam ...9 

« sub principibus sacerdotum Anna et Caiphas »; c) num conclusiones 



C O N G R E G A T I O G E N E R A L I S X C V 357 

quae ex monumentis profanis videntur educi adeo certae sint ut pro-
ponuntur. Saepius enim theoriae et theoriae facile apparuerunt easque 
vidimus deinde non multo post10 derelictas. Notemus enim quod etiam 
media moderna quae adhibentur ad aetatem monumentorum inspicien-
dam non infallibilia esse sed quandoque tempus indicare cum dijferentia 
longi temporis.11 Ad exegetas pertinebit deinde 12 determinare quid in 
unoquoque casu applicari possit, iuxta sensum semper13 quem veré 
principalis et instrumentalis auctor voluerunt exprimere, deductum ad 
normas sanae et completae hermeneuticae. 

Secundum consectarium: Hagiographi veré etiam auctores Sacro­
rum Librorum dicendi sunt. Etenim non modo mechanico nec ut sim-
plices amanuenses conscripserunt, sed intelligentiam et liberam volun-
tatem exercentes « ómnibus facultatibus » ut ait schema in n. 11 ...14, 
ac viribus suis utentes », Deo cooperati sunt. Immo ut supra didicimus 
ex S. Thoma, licet formaliter instrumenta fuerint in manu Dei causae 
principalis at materialiter secundum propriam suam formam conscri­
pserunt. 

Quapropter unusquisque eorum ...15. 

Moderator: Exc.me Domine, velis concludere sermonem tuum, quia 
tempus exhaustum est. 

Orator: Bene. Iuxta haec condescensio cum Deo debet reponi in 
his re bus,16 primo in eo ..." quod homines hagiographos hoc modo super-
naturali inspirare Deus dignatus sit. Deinde quod humanis instrumen-
tis usus fuerit locutionem divinam humanae locutioni adaptando. Tán­
dem quod his instrumentis cum suis limitationibus et imperfectionibus 
naturalibus usus sit. Semper tamen et in ómnibus sine ullo detrimento 
sapientiae et sanctitatis suae. Sicut enim Dei verbum fieri voluit nobis 
per omnia simile, sed « absque peccato » sic et Deus voluit condescen­
deré humaniter per inspirationem sine ulla suae scientiae et veracitatis 
labe. Alioquin eius condescensio indigna Dei esset nec hominibus pro­
futura ...1S. Dixi. Gratias. 

In textu scripto tradito: 1 fuissent. 2 deest. 3 ergo. 4 {Summ. 
Theol. III, q. 72, a. 1). 5 deest. 6 (ML 33, 277). 7 deest. 8 deest. 

9 (3, 2) . 1 0 deest. 1 1 deest. 1 2 deest. 1 3 deest. 1 4 lin. 13. 
1 5 proprium loquendi modum, proprium lexicón, proprium stylum, propriam 
aptitudinem litterariam, proprias facultates adhibuit, ita ut inter eos magna varie-
tas inveniatur. Sicut musicus, et est SS. PP. comparado frequens, suam melo-
diam comparat sive per tibiam (Athenagoras) sive per plectrum (S. Hippolytus) 
sive per citharam et liram (S. lo. Chrys.) sive per alia organa musicalia, ita 
tamen ut unumquodque horum instrumentorum proprium sonum (hispanice 

timbre) emittat. 1 6 Vera demum condescensio, de qua in n. 13. 1 7 stat. 
1 8 Ita in veritate doctrinae perfecte cohaerent et inter se connectuntur inspiratio, 
inerrantia et condescensio. 

[Subscripserunt etiam\ Emmanuel, ep. Dertosensis; Raphael, ep. Guadicen-
sis; Sanctus, ep. Abulensis; Innocentius, ep. Conchensis; Iosephus, ep. Palentinus; 
Aurelius, ep. Illerdensis; Casimirus Morcillo, arch. Matritensis-Complutensis; 
Alfonso, ep. Almeriensis; Daniel, ep. Segobiensis; Raimundus, ep. Urgellensis; 
Petrus, arch. Caesaraugustanus; Antonius Pildain, ep. Canariensis; Ferdinandus 
card. Quiroga; Secundus, arch. Burgensis; Ioannes Petrus, ep. Placentinus; Paulus 
Brezanoczy, ep. tit. Rotaría; Iacobus Flores, ep. Barbastrensis; Ioseph Lecuona, 
ep. tit. Vagadensis; Anastasius Granados, ep. aux. Toletanus; Javier Ariz, ep. tit. 
Baparensis; Michaél, ep. aux. Compostellanus; Antonius ep. Gadic. et Septen.; 
José, ob.; Franciscus, ep. Afagodensis de Ingázeira; Caetano, ep. Ilheosensis; 
José Costa Campos, ep. Valenca; Fernando, arch. Goiania; Raimundo, ep. tit. 
Uzali, aux. Fortaleza; Hugo, ep. Marilia; Walmor Battü Wichrowski, ep. tit. Fel-
bes; Ernesto de Paula; Mario, arch. Paraiba; José Varani, ep. Jaboticabal; Jackson 
Berenguer Prado, ep. Feira de Santana; M. L. Schmidt, ep. Chapecó; Climerio Al-
meida de Andrade, ep. Victoriensis de Conquista; Josephus, ep. tit. Capitoliensis; 
Hyacinthus, ep. Mindonensis-Ferrolensis; Ignatius Prieto, ep. Vankiensis; Grego-
rius, arch. Barcinonensis; Saturninus, ep. Oxomensis-Sorianus; Demetrius, ep. 
Civitatensis; Abilius, ep. Calaguritanus-Calceatensis-Logrognensis; Iosephus, ep. 
Segobricensis-Castellionensis; Franciscus Peralta, ep. Victoriensis; José Dalvit, ep. 
S. Matthaei; Vincentius, arch. Ovetensis; Félix, ep. Giennensis; Mariano Gavióla; 
Jean Sauvage, év. Annecy; Alberto Etges, ep. S. Crucis in Brasilia; Jorge Mayer, 
ep. S. Rosae in Argent.; José Alí Lebrúm, ob. Valencia in Venezuela; Mariano 
Jacinto Valdivia, ob. Huancayo; Feliciano Gonzales A., ob. Maracay; J . Bernal, 
arch. Venezuela; Ángel Pérez C ; Luis Manresa Formosa; Ioseph, aux. Matrit. 

Textus additus: 
Cap. I I , n. 8, linn. 17 ss. In textu schematis legimus: « Ecclesia scilicet, vol-

ventibus saeculis, mulierem evangelicam imitatur, quae abscondit fermentum in 
farinae satis tribus, doñee fermentatum est totum » (cf. Mt. 13, 33; Le. 13, 21) . 

In toto hoc contextu parábola evangélica de fermento ita accommodatur, ut 
Ecclesia ipsa mulieri parabolae assimiletur; fermentum esset traditio viva in Ec­
clesia; massa farinae, homines universi. Porro talis accommodatio praedicatori-
bus forte permitti posset. Sed non videtur recte et licite fieri posse in textu 
conciliari. Habet enim sensus accommodatus Sacrae Scripturae suas leges, quas 
praeterire non licet, máxime cum Concilium loquitur. 

En rationes impugnationis meae: Mulier in textu sacro parabolae, nihil de se 
significat; sed est simpliciter de se elementum quoddam litterarium seu descrip-
tivum, sine determinata significatione quoad sensum parabolae, in qua globalis 
tantum sensus spiritualis quaerendus est. Si in textu sacro legitur mulier, non 
vero homo quídam, sicut in aliis parabolis, ideo est quia officium erat mulierum 
panem pro tota familia praeparare. 

Praeterea, Ecclesia minime mulieri evangelicae comparanda est. Hoc vetat 
ipse parabolae textus, qui loquitur de regno caelorum. Regnum caelorum praeser­
tim in evangelio S. Matthaei, est regnum Dei, non tantum eschatologicum, sed 
etiam et praecipue, regnum Dei his in terris praesens, scil. Ecclesia in mundo 
peregrinans. 

Iam vero, in textu evangélico regnum caelorum seu Ecclesia in sensu litte-
rali expresse comparatur fermento, cuius virtute tota massa farinae, universi 
nempe homines, in optimum panem transformanda est. Vis ergo interna fer-
menti, dynamismus scil. supernaturalis Ecclesiae, transformationem farinae pro-
ducere debet. Transformatio vero ab intrínseca fermenti seu Ecclesiae virtute 
venit, non ab extrínseca mulieris actione. Ergo si Ecclesia comparatur mulieri 
parabolae, textui evangélico contradicitur, qui Ecclesiam comparat ipsi fermento. 

Expungatur, igitur, de schemate Constitutionis haec paragraphus, seu ac-
commodatio parabolae de fermento. 

Cap. V, n. 20, pag. 39, linn. 8-9: In praedicto loco schematis citatur lo. 16, 
13 iuxta textum graecum, quod et antea in cap. I I , n. 8, lin. 25 etiam inducitur. 
Et quidem in hoc capite explicite adnotatur; in cap. I I implicite. In utroque 
autem vertitur verbum graecum odegesei verbo latino inducere. 

Insuper utrobique retinetur versio Vulgatae latinae « in omnem veritatem », 
ubi textus graecus dicit: « eis aletheian pasan ». Rectissime quidem his in locis 
schema inducit textum graecum evangelii S. Ioannis, relicta versione latina, quae 
habet: docebit vos omnem veritatem. Graeca siquidem profundiorem habet si­
gnifica tionem et vim. 

Dubito tamen quin sensus et vis textus graeci sufficienter, clare et complete 
reddatur verbis in schemate acceptis, nempe: « E t iis (Apostolis) Paraclitum 
misit, qui eos in « omnem veritatem » in aevum servandam induceret ad aeter­
nam humani generis salutem ». Verbum latinum inducere intelligitur vel intelligi 
posset de mera indigitatione et collocatione initiali in itinere, quin, qui in itinere 
collocat, totum quoque iter cum comité percurrat. 

Verbum autem odegesei plus dicere videtur quam latinum inducere. Dicit 
enim etiam ducem et comitem esse alius per totam viam, eam simul cum comité 
percurrendo. Sic expresse apparet in Mt. 15, 14 ubi dicitur odegos ille qui tam­
quam dux totum iter cum comité agit, dum scribit: « Caecus si caecum ducatum 
praestet, i. e. si tamquam dux totum iter cum eo agit, ambo in foveam cadunt ». 
Non agitur ergo de via simpliciter alii indigitanda et in ea collocando, sed de tota 
via, utrobique vicissim comité percurrenda. Quod quam apprime nostro contextui 
conveniat, nemo non videt. Spiritus enim Sanctus, qui est Spiritus veritatis, a 
Christo promissus, non tantum Apostólos inducet in omnem veritatem, sed eos 
continuo comitabitur ut omnem veritatem constanter retineant nec ab ea possint 
averti. 

ídem eruitur etiam ex Act. Apost. 8, 31 ubi agitur de instructione com­
plete impertienda eunucho reginae Candacis circa doctrinam messianicam seu de 
plena intellectione cuiusdam textus prophetici, ita ut magister totam cum discí­
pulo metaphorice viam decurrat, usque dum in totam veritatis assecutionem illum 
imbuat. Et eodem verbo utitur hagiographus. 

Proinde sensus textus S. Ioannis est: Spiritus Sanctus vos (Apostólos nempe) 
(et ex rei natura eorum quoque successores, immo et omnes in Christum creden-
tes) per totam viam ducet, usque dum Eo duce et comitante ad veritatem integre 
et plene perveniatis. 

Oporteret ergo versionem latinam invenire quae sensui et vi textus graeci 
conformior esset. 

12 
E X C . M U S P. D. HANNIBAL MUÑOZ DUQUE 

Archiepiscopus Neopampilonensis 

Venerabiles Patres, 

Schema constitutionis de divina revelatione placet in suis lineamen-
tis fundamentalibus; indiget tamen adhuc ulteriore examine, ad hoc ut 
quaedam formulae maiorem exactitudinem doctrinalem assequantur. In 
particulari vellem proponere quamdam emendationem seu clarificatio-
nem, de qua, ut mihi videtur, nullus alius Pater locutus est} 

In cap. I I , n. 9 schematis, legitur: « Etenim Sacra Scriptura est 
locutio Dei quatenus divino afílatu Spiritu scripto consignata, sacra 
traditio autem mens, doctrina, exempla et mandata Christi per aposto­
lorum eorumque successores praeconium, assistente Spiritu Sancto fide-
liter transmissa ». 

Patet quod in hac propositione schematis sola Sacra Scriptura voca-
tur « locutio Dei », seu verbum Dei. Hunc esse sensum huius propo-
sitionis apparet evidenter in ipsis relationibus schematis, pag. 21, in 
qua legitur: « ... ad affirmandam praecellentiam ipsius (Sacrae Scriptu­
rae), utpote non tantum verbum Dei contineat, sed sit verbum Dei, 
dicitur simpliciter quod praedicatio apostólica in libris inspiratis spe­
ciali modo exprimitur. Qui specialis modus ex titulo inspirationis pro-
venit ». His verbis clare attribuitur soli Sacrae Scripturae expressio 
« verbum Dei »; immo haec exclusiva attributio fundatur in titulo in­
spirationis quasi inspiratio divina soli verbo Dei scripto conveniat. 

Contra talem doctrinam schematis dici debet: 1. Dúplex in oeco­
nomia salutis habita est inspiratio divina, nempe, inspira tio divina ad 
loquendum (sic dicta « inspiratio prophetica ») et inspiratio divina ad 
scribendum (sic dicta « Inspirado biblica »). 

2. Praedicatio Prophetarum, et máxime praedicatio Christi, revela-
toris per excellentiam, necnon praedicatio apostolorum provenit ab 
inspiratione prophetica. Haec praedicatio vocari debet verbum Dei sensu 
omnino proprio. Nam in V. T. expressio verbum Dei designat praefe-
renter, si non exclusive, verbum Dei praedicatum. « Verbum Dei » per 
excellentiam, fuit praedicatio Christi, Filii Dei loquentis signis humanis 
ad homines verba Dei. Hucusque vix notatum est quod revelator sum-
mus, nempe, verbum personale Dei personaliter assumens verbum hu-
manum, nullum verbum Dei scriptum nobis dedit, sed solum verbum 
praedicatum. Apostoli habuerunt charisma inspirationis propheticae, 
prout apparet ex adventu Spiritus Sancti in Pentecoste, et ex epistolis 

S. Pauli; eorum praedicatio, teste ipso Paulo in epistola prima ad 
Thessalonicenses, non est « verbum hominum » sed « veré ... verbum 
Dei » 

Proinde non sola S. Scriptura provenit a divina inspiratione, ñeque 
sola S. Scriptura potest dici « verbum Dei », sed tum inspiratio divina 
ad loquendum (quam habuerunt prophetae, Christus et apostoli), tum 
inspiratio divina ad scribendum (quam habuerunt auctores scriptorum 
Veteris et Novi Testamenti), termina tur ad « verbum Dei »; locutio 
Dei per prophetas et apostólos, máxime autem per Christum Dominum, 
non est minus locutio Dei quam illa quae fit per inspirationem biblicam. 

3. Verbum Dei, a Christo et apostolis praedicatum, susceptum est 
fide Ecclesiae et via viven ti testificationis, praedicationis et liturgiae ec-
clesiasticae, sub ductu hierarchiae, transmissum est. Haec transmissio 
fit sub assistentia Spiritus Sancti, non autem sub inspiratione ipsius 
(haec distinctio quam ipsum schema proponit, dum loquitur de « Spi­
ritu Sancto suggerente » et de « Spiritu Sancto assistente » [cap. II , 
nn. 7 et 9 ] debet admitti) quia revelatio divina quoad eius «fieri» 
habuit terminum. Igitur transmissio ipsa verbi Dei, praedicati a Christo 
et apostolis, non est inspiratio et ideo non facit « verbum Dei »; sed 
illud, quod tradit, est kerygma christianum, nempe, verbum Dei prae­
dicatum a Christo et apostolis: talis traditio in eius contento, est revera 
verbum Dei. 

Sic explicatur sermonem fieri in Ecclesia catholica iam a saeculis 
de « verbo Dei », tam scripto, quam tradito; nempe tum de verbo Dei 
proveniente ab inspiratione biblica, tum de verbo Dei proveniente ab 
inspiratione prophetica Christi et apostolorum, et usque ad nos, via 
viventis traditionis, transmissum: talis traditio dat nobis revera kerygma 
christianum apostolicum, nempe, verbum Dei a Christo et apostolis an-
nuntiatum. Hoc sensu loquitur Concilium Tridentinum de « sine scripto 
traditionibus, quae ab ipsius Christi ore ab apostolis acceptae, aut ab 
ipsis apostolis Spiritu Sancto dictante quasi per manus traditae ad nos 
usque pervenerunt» ( D E N Z . 733 3 ) ; et Concilium Vaticanum I ex-
presse aífirmat: « Fide divina et catholica ea omnia credenda sunt quae 
in verbo Dei scripto vel tradito continentur ». His terminis expresse 
asseritur a Concilio dari verbum Dei traditum, et non solum « verbum 
Dei scriptum ». 

His positis, concludere licet. Non est dubium schema admittere prae-
dicationem Christi et apostolorum fuisse sub inspiratione Spiritus Sancti 
et ideo fuisse verbum Dei; sed non videtur approbari posse quod ter-
minus « locutio Dei » attribuatur exclusive ad Sacram Scripturam in 
contrapositione ad traditionem christianam apostolicam. Talis exclusiva 

designado S. Scripturae ut « locutionis Dei » determinaret aequivoca-
tionem summe periculosam in Ecclesia catholica, et ideo debet vitari. 

Ñeque ad iustificandum illam exclusivam appellationem S. Scriptu­
rae, ut « verbum Dei », valeret dicere quod praedicatio Christi et apo-
stolorum fuit « verbum Dei », dum S. Scriptura est « verbum Dei ». 
Nam si actio praedicativa Christi et apostolorum, utpote in determinato 
tempore facta, transivit, etiam transivit actio scribendi auctorum libro­
rum N. Testamenti; manet solus4 terminus talis actionis, contentum 
nempe divinae relationis scripto consignatum, sicut manet terminus 
actionis praedicativae Christi et apostolorum, nempe, contentum keryg-
matis christiani via viventis traditionis transmissum. 

Debet proinde dici: « S. Scriptura est verbum Dei, Divino afilante 
Spiritu consignatum; s. traditio (illa christiano-apostolica, de qua agitur 
in schemate) est quoque verbum Dei, a Christo Domino et apostolis 
suggerente Spiritu Sancto praedicatum atque per apostolorum succes-
sores sub assistentia Spiritus Sancti, fideliter transmissum ». Gradas, 
dixi. 

In textu scripto tradito: 1 cuius momentum considerationi Concilii propono. 
2 (1 Thess. 2, 13). 3 783. 4 solum. 

\_Subscripserunt etiam] Arthur Duque Villegas, arz. Manizales; Alberto Zam-
brano Palacios, praef. ap. Canelos; Miguel Aurrecoechea, vic. ap. Machiques; An­
tonio Corso, adm. ap. Montevideo; Raúl Zambrano C , ep. Facatativá; Alfonso 
Uribe, ob. aux. Cartagena; Raúl Silva Silva, aux. Rancagua; Alfredo Rubio Diaz, 
ob. Sonsón; Bernardo Arango H., ob. Barranca Bermeja; Jorge A. Giraldo, ob. 
Pasto; José Joaquín Florez, ob. Ibagué; Pedro José Rivera Mejía, ob. Socorro 
y San Gil; Ángel M. Ocampo Berrio, arz. Tinja; F. X. Gillmore Stock, vic. castr. 
Chile; Constantino Gómez Villa, vic. ap. Caroni; Luis A. Crespo, ob. Loja; 
Benigno Chiriboga, ob. Lataconga; Eusebio Septimio Mari, vic. ap. Riohacha; Emi­
lio Tagle, arch. ep. Valparaíso; Jesús Martínez Vargas, ep. Armenia; José de Jesús 
Pimiento R., ob. Garzón-Neiva; Héctor Rueda H , ob. Bucaramanga; Heribert 
Correa Yepes, praef. ap. Mitú; Vicente Roig y Villalba, vic. ap. Valledupar; 
Camillus Crous Salichs, vic. ap. Sibundoy; Julius Franco Arango, ep. Duitama; 
Enrique L. Cabrera Urdangarin, ep. Mercedes Uruguay; Alfredo Viola, ob. Salto 
in Uruguay; José Luis Castro, ob. San Felipe; Baltasar Alvarez, ob. Pereira. 

Animadversiones additae: 
Nomine conferentiae episcopalis Colombianae liceat mihi proponere quasdam 

emendationes ad schema de divina revelatione, scil. 
Cap. II. Nn. 8-9 retractentur, habita ratione eorum quae dicta sunt in aula 

de Spiritu Sancto, semper in Ecclesia praesente et aperiente mysterium Christi 
quod in Sacra Scriptura continetur. 

Cap. III, n. 11, linn. 2-5: «Divinitus revelata quae afilante Spiritu Sancto 
litteris consignata sunt, in Sacra Scriptura continentur et prostant » substituatur: 
« Deus sese hominibus revelare voluit per verbum suum, quod afilante Spiritu 
Sancto prolatum et conscriptum fuit, et in Sacra Scriptura continetur et prostat ». 



C O N G R E G A T I O G E N E R A L I S X C V 3 6 3 

Ratio: debet cohaerere cum cap. I n. 2: « seipsum revelare » « prolatum » ne 
actio Spiritus Sancti ad meram consignationem restringatur. 

Cap. III, linn. 11-21 eiusdem numeri « In sacris vero... profitendi sunt » 
substituatur: « Ideo Sacra Scriptura revelationem sine errore continet. In Sacris 
vero libris conficiendis Deus homines elegit, quos ómnibus facultatibus ac viribus 
utentes adhibuit ». Ratio: ex una parte principium genérale inerrantiae asserendum 
est; ex alia parte eius elaboratio theologica aperta debet manere, ut ex studio 
positivo Sacrae Scripturae perficiatur; valde enim periculosum est hoc principium 
theologice evolvere methodo puré deductiva, ignorata prorsus realitate biblica. 
Ideo proponitur formula certissima et indiscussa et quidem ex Concilio Vaticano I 
desumpta. Insuper, ex evolutione semántica, terminus « error » hodie late patet, 
et si non accurate definiatur, eius indiscriminatus usus grave scandalum generare 
potest. 

Cap. III, n. 12, linn. 25-26: « Quamnam veritatem » substituatur « quid ». 
Ratio: latissime patet « quid », ideoque includit exhortationes, imperativa, effu-
siones animi, interiectiones, etc. quae proprie veritates non vocantur. 

Cap. III, pag. 28, lin. 4 : « . . . exprimitur » addatur: « Deus enim multifarie 
multisque modis locutus est ». Ratio: textus epistulae ad Hebraeos bene effert 
varietatem revelationis divinae, quam varietatem bene evolverunt scholastici me-
diaevales in doctrina « De modis Sacrae Scripturae ». 

Lin. 8: «Varietates enim seu id quod» substituatur « i d quod». Ratio: 
eadem ac supra. 

Lin. 12: «cogitandi, dicendi, narrandive modos» substituatur «cogitandi, 
dicendi, scribendi, narrandive modos et artes ». Ratio: accuratius res exprimitur, 
explicite referendo artes scribendi et dicendi illorum auctorum. 

Linn. 14-20: «Cum haec omnia... minime afficiunt», omittantur. Ratio: 
a) Semel pronuntiato principio inerrantiae in prima paragrapho, repetitio potius 
nocet quam iuvat; b) haec insistentia impressionem generat cuiusdam obsessio-
nis, quae obsessio gravia damna exegesi catholicae attulit; c) impressionem dat 
hermeneuticam penitus subordinari inerrantiae tanquam fini, quod est falsum; 
cum finís hermeneuticae sit intelligentia textus; d) iuxta statum actualem investi-
gationis biblicae, non oportet efferre « sermonem quotidianum » Scripturae, nam 
máxime V. T. sermonem cultum et politum plerumque adhibet. 

Linn. 22-23: «contentum » substituatur «Unitatem». 
Linn. 33-34: « salva semper Dei veritate et sanctitate » omittantur. Ratio: 

sensum grammaticalem turbant; male sonant, quasi homo non possit acceptare 
simpliciter et humiliter donum Dei. 

Cap. TV, n. 14 initio: « Amantissimus Deus humani generis salutem solli-
cite intendens », substituatur: « Amantissimus Deus humani generis salutem iam 
ab initio sollicite intendens (cf. Sap. 10, 1, 2) , tempore stabilito ». Ratio: patet; 
implendum est vacuum saeculorum. 

Cap. IV, pag. 34, lin. 9: post « clementissimi » addatur « amorem et fidu-
ciam erga Ipsum » (cf. Deut. 6, 4). Ratio: conveniens est haec mentio explícita, 
quia falso et iniuste describitur V. T. quasi « religio timoris ». 

Lin. 20 : addatur « et vicissim Novum Testamentum illuminant et ex-
plicant» . Ratio: haec est doctrina et praxis Ecclesiae inde a die Resurrectionis, 
cum ipse Christus mysterium paschale exponit « interpretabatur illis in ómnibus 
scripturis quae de ipso erant » (Le. 24, 27. 45) ; haec Patres, haec theologi vete-
res, liturgia praestant. Ideo nequit in textu conciliari omitti. 

Cap. V, n. 19, linn. 20-22: « Quaedam... selegendo, quaedam in synthesim 
redigendo, quaedam ad statum ecclesiarum attendendo », substituatur: « Quae­
dam... seligentes, quaedam in synthesim redigentes, quaedam ad statum eccle­
siarum suarum attendendo explanantes ». Ratio: ita est in textu C. B. citato, et 
ita grammaticaliter correctum sensum habet. 

Cap. VI: deest explícita mentio de oratione christiana, quae verbis Sacrae 
Scripturae fit, máxime Pater, Magníficat, Benedictus, et Psalmi. Posset ad finem 
n. 21 haec mentio inserí linn. 24-26: « In sacris libris Pater... conferí; et ver­
bis Sacrae Scripturae, máxime Pater noster et Psalmis, populus Dei Patri re-
spondet». 

Moderator: Loquatur exc.mus D. Ioannes Maria González, cum 
quo explicit discussio schema de divina revelatione. 

13 

E X C . M U S P. D. IOANNES EMMANUEL GONZÁLEZ ARBELÁEZ 
Episcopus tit. Oxyrynchitanus 

Venerabiles Patres, carissimi Auditores, 
Aliis praetermissis, quae uno alterove modo iam a Patribus ad tru-

tinam criticae subiecta fuere, haec de cap. I I I breviter vestra venia 
observare censeo. 

1. Ad n. 11. Prima phrasis pag. 27 a linn. 1-5, non videtur accurate 
exarata haec phrasis} Difficultatem etenim affert consistentem in rela­
tivo « quae » eiusque relationem ad antecedens. 

Relativum etenim « quae » potest bifarie sumi: a) sensu puré rela­
tivo seu copulativo, videre licet: « illa divinitus revelata, quae litteris 
consignata sunt », etc. Hic sensus copulativus non excluderet per se 
alia revelata non consignata litteris. Hoc tamen excludendum est, quo-
niam Concilium declarat se nullo modo velle quaestionem ingredi de 
habitudine inter Scripturam Sacram et traditionem, quae de facto diri-
meretur asserendo res alias posse dari divinitus revelatae quae non sunt 
in Scriptura. 

b) Si adiectivum relativum sumi tur sensu restrictivo seu abso­
luto, id sibi vellet nihil esse revelatum quin sit in Scripturis consigna-
tum. Quo casu ex parte contraria2 Concilium dirimeret quaestionem. 

Opinor ergo phrasim alio modo exarari deberé. Tune, pósito ante­
cedente, sic schema corrigi praestaret* ni fallor, dicendo: « Illa (ante­
cedens 4) divinitus revelata quae (relativum5) afilante Spiritu Sancto 
litteris consignata sunt, in Scriptura Sancta continentur et prostant ». 

2. Etiam ultima phrasis eiusdem pag. 27, linn. 18-21, ait6 « Inde 
Scripturae libri integri cum ómnibus suis partibus veritatem sine ullo 

errore docere profitendi sunt ». Non bene exprimitur, id quod deside-
ratur] quod peius est, erroneae interpretationi subest. 

Nam dicere « libri integri cum ómnibus suis partibus veritatem 
docere » idem est ac asserere 8 « omnes phrases Scripturae Sanctae esse 
affirmationes veritatum, quod neutiquam verum est. Sacra siquidem 
Scriptura est immunis ab errore, sed non semper et in ómnibus sacer 
auctor intendit formalem exprimere veritatem, nam alia multa sunt 
extra dominium veritatis inspiratae in quibus error minime serpit 
quoniam materia excedit ambitum veritatis seu iudicii formalis auctoris.9 

Addendum est aliunde in hac parte schema nostrum cum dicit « libri 
integri cum ómnibus suis partibus » desumptum esse id ex Concilio 
Tridentino ...10, in quo eadem pericopa ad canonicitatem referebatur, 
non vero ad inerrantiam. Nitide apparet hic usurpari hoc modo illegi-
timo et extra con textum Tridentini. Melius ut videtur esset retiñere 
pristinum schematis textum, scil., « cum ergo totius Scripturae Deus 
principalis auctor affirmetur et sit, inde totam Scripturam divinitus in-
spiratam ab omni prorsus errore immunem esse consequitur ». 

3. Ad pag. 28, lin. 8, dicitur 11 «Veritas enim seu id quod sacer 
auctor scripto significare voluit, non recte intelligitur nisi rite attenda-
tur ad illos nativos cogitandi, dicendi, narrandive modos », etc. Hic 
textus deberet expurgari pariter uti supra dictum est; nam auctor non 
semper intendit veritatem formalem seu iudicium obiectivum exhibere. 

Melius esset uti videtur supprimere « veritas enim » et simpliciter 
scribere sic: « Id enim quod sacer auctor scripto significare voluit, non 
recte intelligitur nisi rite attendatur ad suetos illos... modos », etc. 

4. et ultimo. In pag. 28, linn. 17-18, dicitur 1 2 « Cum haec omnia 
in divino eloquio, quod pro hominibus modis verbisque humanis expri­
mitur, inveniantur, non magis erroris eadem argui debent quam paria 
aut similia in quotidiano usu habita sunt, immo habeantur, proindeque 
auctoritati et sancti ta ti Scripturae minime ofiEciunt ». Haec phrasis 
omnino infelix apparet. Nam «non magis erroris quam» implicat 
adesse de facto aliquid erroris in Sacra Scriptura, eodem modo ac ali-
quid erroris datur « cum paria aut similia in quotidiano usu habita sunt », 
id quod schema miro modo expresse affirmat cum addat « immo habean­
tur », quae assertio adhuc infelicior evidenter patet. Proinde haec pars 
est opposita doctrinae inerrantiae expositae in n. 11. 

Affirmatio haec desumpta videtur ex theoria a P. Benoit nuper primo 
proposita « De erroribus hagiographi ut persona privata ». In hoc casu 
errores quamvis cadant sub influxu subiecti inspirationis non tamen 
pertinent ad hagiographum ut persona publica, seu ut scriptor, ideoque 
non sunt errores Scripturae seu errores Dei. 

Quae quidem theoria, si recte intelligatur, óptima videtur; in sche­
mate attamen inadaequate exprimitur. Iuxta illam theoriam etenim in 
synthesi spectatam illi « errores » « non sunt revera errores proprie 
dicti, quandoquidem non pertinent ad obiectum fórmale auctoris, intra 
cuius ambitum unice auctor emittit iudicium fórmale et in quo ambitu 
unice loqui potest de veritate et respective, de errore. 

Ex alia autem parte phrasis supra dicta infelix est. Etenim « cum 
paria et similia in quotidiano usu habita sunt », dicit13 dari potest non 
solum hic « errores » 1 4 materialis (quod nullum valorem habet, ut di-
ximus), sed etiam verus error formalis, cum agatur de sermone puré 
humano. Ab hoc autem errore Scriptura Sacra omnino immunis est. 

Conclusio alia ergo haec est quam demisse propono: aut paragra-
phus tota a lin. 14 ad 20 expunga tur aut ita vel alio modo exaretur: 
« Quae omnia, cum in divino eloquio, pro hominibus modis verbisque 
humanis expressa inveniantur, auctoritati et sanctitati Scripturae minime 
officiunt ». Dixi. Gradas. 

In textu scripto tradito: 1 deest. 2 alia parte. 3 debet. 4 deest. 
5 deest. 6 deest. 7 et. 8 dicere. 9 deest. 1 0 (EB 45). 
1 1 deest. 1 2 deest. 1 3 deest. 1 4 « error ». 

Moderator: Loquatur nunc exc.mus secretarius generalis. 

Secretarius generalis: Audiatis Patres venerabiles, qui in sedibus 
estis et qui extra eas, certa de causa, vagamini. 

Postquam ego dedi nuntium laetissimum de invitandis parochis iam 
pluvia facta est petitionum episcoporum ad eosdem parochos invitan-
dos. Hoc certe est indicium maximi amoris pastorum erga parochos. 
Attamen haec Basílica, licet amplissima, non potest inundan. Hi pau-
cissimi parochi, perpaucissimi, si liceat dicere, iam sunt designati, et 
repraesentabunt omnes parochos Ecclesiae licet sint perpaucissimi. Ergo 
ne mittatis petitiones, Patres venerabiles. 

Nunc communico exitus suffragationum, quas mane peregimus. 

Exitus suffragationis de capite integro primo schematis de Oecume­
nismo: hic est: 

Suffragium dederunt Patres 2.166 
Dixerunt placet 1.926 

non placet 30 
placet iuxta modum 209 

Suffragium nullum 1 
Ergo caput est in congrega tione generali probatum. 

Ergo omnes textus perlecti de cap. I I in congregatione generali pro-
bati sunt. Et crastina habebitur initio congregationis suffragatio super 
integro capite. 

Nunc incipit disceptatio schematis de apostolatu laicorum. Intro-
ductionem dicet em.mus ac rev.mus D. card. Fernandus Cento, et rela-
tionem habebit exc.mus D. Franciscus Hengsbach, ep. Essendiensis: 
verba petierunt circa hoc schema: (lego prima nomina) em.mi DD. card. 
Ioseph Ritter, arch. S. Ludovici in Stat. Foeder. Americae Septemtrion., 
card. Michaél Browne; exc.mi DD. Remigius De Roo, ep. Victorien. in 
Canadá; Paulus Charbonneau, ep. Hullen. in Canadá; Paulus Sani, ep. 
Denpasaren. in Indonesia; Laurentius Picachy, ep. Jamshedpuren. in In­
dia; Leo Duval, arch. Algerien. in Algeria; Maurus Rubio, ep. Salmantin. 
in Hispania. 

Et ecce exitum I suffragationis circa cap. I I , nempe suffragatio­
nis VI, ut ordinem servemus: 

ínter Patres 2.166 
Dixerunt placet 2.120 

non placet 46 
placet iuxta modum 

Nullum votum 
Nullum, nullum; hoc est veré mirandum. 

Suffragatio VII : 
Votantes praesentes 2.168 
Dixerunt placet 2.076 

non placet 92 
et satis. 

Suffragatio VIII: 
Praesentes votantes 2.166 
Dixerunt placet 1.872 

non placet 292 
Suffragia nulla 2 

Quoad suffragationem IX: 
ínter Patres 2.161 
Dixerunt placet 2.099 

non placet vero 62 
et satis. 

DISCEPTATIO 

1 - SCHEMA DECRETI 

DE APOSTOLATU LAICORUM * 

a [Prooemium]. Sacrosanctum Concilium Vaticanum II , cum prae­
cipuum sibi finem proposuerit altiorem omnium membrorum Ecclesiae 
vitam spiritualem et intensiorem actuositatem apostolicam assequendam,1 

postquam egit de laicis in Constitutione « de Ecclesia », hic iterum ani-
mum convertit ad eosdem christifideles laicos ut speciali modo in mentem 
revocetur dignitas et necessitas apostolicae operositatis eorum, princi­
pia enuntientur directionesque pastorales dentur ad efficacius huius apo-
stolatus exercitium. 

b Licet nulla aetate defuerit in Ecclesia apostolatus laicorum, cum 
ad ipsam naturam Ecclesiae pertineat, nostra tamen haec témpora om­
nino latiorem expostulant. Progressus enim scientificus et technicus, 
hominum in dies augescens numerus, peramplum rerum profanarum do-
minium, faciliora subsidia communicationis ac multiplices relationes in­
ter homines, non solum in immensum dilatarunt campum apostolatus 

* In initio fasciculi legitur: Ss.mus Dominus Noster Paulus Pp. VI , in Au-
dientia hac die infrascripto impertita, statuere dignatus est ut hoc schema, in 
Concilio Oecumenico Vaticano Secundo discutiendum, ad eiusdem Concilii Patres 
transmitteretur. 

Ex Aedibus Vaticanis, die xxvu mensis Aprilis, anno M C M L X I V . 

H A M L E T U S I O A N N E S Card. C I C O G N A N I 

a publicis Ecclesiae negotiis 

Verba, initio singulorum numerorum litteris inclinatis inter uncos [ ] posita, 
in redactione definitiva tollentur. 

a Ex n. 1. (Numeri referuntur ad schema quod anno 1963 typis editum est 
[92 numeri, 48 paginae], atque Patribus traditum ante secundam periodum Conci­
lii in qua quaestiones in schemate propositae fusius et plenius pertractantur). 

b Ex n. 3. 

laicorum verum etiam problema ta nova excitarunt quae eorum sollicitam 15 
curam exspectant. Hic apostolatus suapte natura necessarius, hodiernis 
in adiunctis urgentior adhuc eíHcitur, non solum ob insufficientem nu-
merum cleri, sed praesertim ob alienationem quarundam provinciarum 
vitae humanae ab omni ordine religioso vel ethico. Huius necessitatis 
signum simul et felix responsum est evidens illa operatio Spiritus Sancti, 
ubique hodie generosos laicos in servitium Christi et Ecclesiae susci-
tantis.2 

I - D E LAICORUM VOCATIONE APOSTÓLICA 

1.° [De participatione laicorum in missione Ecclesiae]. Ecclesiae 
missio est opus Christi in terris continuare usque ad finem saeculorum, 
Deum glorificando, animas salvando, instaurando omnia in Christo. 
Quam missionem ipsa adimplet, diversis quidem modis, per omnia sua 
membra. Corpus enim Mysticum non sinit ullum membrum esse mere 
passivum; vocatio christiana natura sua vocatio quoque est ad aposto-
latum. 

« Apostolatus », qui nomen trahit a muñere docendi, regendi et 
sanctificandi Apostolis concredito eorumque successoribus, omnem etiam 
Corporis Mystici actuositatem designat, qua Evangelium Christi annun-
tiatur et vita hominum Eius Spiritu imbuitur. Quo sensu omnia membra 
Ecclesiae apostóla tum exercere debent; est enim innata necessitas vitae 
christianae et obligatio quae oritur ex praecepto caritatis. 

Hoc ius et oíficium ad apostolatum oritur ex ipsa christifidelium 
cum Christo capite unione in charactere sacramentali Baptismatis et Con-
firmationis fundata et SS. Eucharistia nutrita. Membra enim Eius parti-
cipant, variis quidem modis et mensuris, Eius Regale Sacerdotium et 
divinam missionem. 

Hic apostolatus laicorum tantum se extendit, etiam ad res tempora­
les, quantum ipsa missio Ecclesiae, iis solum muneribus exceptis quae 
potestatem ordinis vel iurisdictionis exigunt. 

2. d [De apostolatu ab ómnibus et singulis exercendo]. Omnium et 
singulorum laicorum cuiusvis aetatis, sexus et condicionis, honor est et 
oíficium ut cum Christo adlaborent sua quisque mensura et modo ad 
salutem omnium hominum; quae cooperatio eo fructuosior erit quo in-
timior eorum unió cum Christo et promptius responsum gratiae Spiritus 
Sancti. 

Imprimis spiritus apostolicus manifestatur, et etiam alitur, oratione, 

c Ex n. 3. 
d Ex. nn. 6, 7. 
24 

[ 6 ] praesertim participatione Sacrae Liturgiae, pro Ecclesiae aedificatione 
2 5 ac mundi salute et humili tolerantia laborum aerumnarumque vitae, nec­

non mortificationibus quibus christifideles sese Christo patienti confor­
mantes pro fratribus satisfaciunt et intercedunt. 

Sed spiritus apostolicus, totam activitatem humanam pervadens, elu-
cescere etiam debet coram hominibus testimonio vitae omnino sibi co-

30 haerentis in fide, spe et caritate, probitate morali in ómnibus negotiis 
et pauperum sollicitudine, quod est signum, etiam nostris temporibus 
accommodatissimum, Christum in fidelibus suis viventem manifestans. 

Ex hac praesentia et apostólica operositate laici creare possunt et 
debent in variis societatis campis condiciones quae vitam veré humanam 

35 et christianam possibilem et facilem reddant. 
Verus denique zelus apostolicus, hac actione sola non contentus, op-

portunas quaerit occasiones etiam verbis Christum annuntiandi; eo 
[7] magis quia multi homines, longe a Christo et Ecclesia versantes, non 

possunt nisi per vicinos laicos Evangelium audire et Christum agnoscere. 
Laicorum etiam est enucleare et diffundere doctrinam Ecclesiae, scientia 
et experientia propria oblatis. 

5 Uno verbo, apostolatus laicorum ad essentiam pertinet testimonii 
Ecclesiae. 

3 . e [De formatione apostólica]. Cum vocatio ad apostolatum ad 
essentiam ipsam pertineat vocationis christianae, omnis educatio chri-
stiana includat necesse est formationem quoque ad apostolatum, ita ut 

io unusquisque plene conscius reddatur suae partis in missione Ecclesiae 
et, caritate Christi compulsus (cf. 2 Cor. 12, 15), aptus evadat ad suam 
missionem implendam. 

Haec autem formatio, ex variis elementis spiritualibus doctrinalibus-
que constans, complecti debet etiam cognitionem condicionis cuiusque 

15 congruam, scientiarum socialium et artium; quae formatio, in methodis 
probatis tam traditionalibus quam modernis fundata, non sola instru-
ctione recepta, sed praxi quoque apostolatus perficienda est. Peculiari 
modo haec formatio eo contendat ut idonei fiant ad relationes humanas 
condendas atque fovendas. Instituendi sunt ut christiane iudicent de 

2 0 adiunctis rerum, utque suam actionem apostolicam spiritu evangélico eis 
adaptent.3 

Formatio apostólica igitur ómnibus omnino impertienda est; in ipsa 
pueritia incipienda, in adulescentia urgenda, et per totam vitam iuxta 
diversas exigentias novarum responsabilitatum perficienda. 

e Ex nn. 42, 43, 45, 46, 47, 48. 

lis ad quos spectat educatio christiana, ex ipsa natura rerum officium 25 
quoque institutionis ad apostolatum incumbit; inter quos praecipuum 
locum obtinent parentes vel tutores, sacerdotes, catechistae, magistri, 
et, pro suis membris, ipsae associationes. Quae de formatione ad aposto­
latum in communi indicata sunt, etiam in scholis, collegiis et aliis insti-
tutis educationis observanda sunt. 

Sacerdotes autem prae oculis habeant in catechesi et ministerio verbi, 
in moderatione animarum et administratione sacramenti Paenitentiae, 
necessitatem educationis laicorum ad apostolatum, ii praesertim quibus 
demandata est cura animarum vel associationum laicorum. 

Opus denique educationis potissimum pertinet ad ipsum qui edu-
catur, cuius erit detegere et fovere dotes quas Deus ipsi dedit, propriam 
christianam personam perficere, ut promptus sit Christo Domino Eius-
que Ecclesiae ministrare. 

Ad laicos penitius in apostolatu efformandos apta centra habean­
tur praesertim pro iis qui speciali titulo servitio Ecclesiae addicuntur. 

I I - D E COMMUNITATIBUS E T VITAE AMBITIBUS 

4. [De campis apostolatus]. ínter adiuncta concreta, in quibus lai­
corum apostolatus exercetur, quasdam convenit considerare communi-
tates vel ambitus vitae, quae campi apostolatus haberi possunt eiusque 
modos definiré valent. 

5 . a [In familia]. Societatis familiaris apostólica actio, quae ab exor­
dio Ecclesiae initium sumit, peculiare hodie momentum obtinet cum 
familiae christianae, inter diíficultates nostrae aetatis, tota vita sua Evan­
gelio cohaerentes ac matrimonii Novae Legis excellentiam ostendentes, 
maximi momenti testimonium coram mundo Christo aííerunt. Re vera 
Regni Christi propagado postulat ut ipsae familiae non solum apostolicae 
actionis Ecclesiae bona recipiant, sed etiam, ratione sua propria, eiusdem 
apostolatus adiutrices et redemptionis instrumenta fiant. 

Vi ipsius Matrimonii sacramenti uterque coniux munus et officium 
habet ut quoad alterum gratiae sit cooperator, necnon caritatis Christi 
et Ecclesiae testis; et parentes officium habent christiane educandi filios, 
eos adiuvandi in vocatione Dei circa ipsos dignoscenda ac genere vitae 
libere eligendo, et in eis spiritum apostolatus fovendi. 

Peculiari modo apta est societas coniugalis et familiaris ad quaedam 
apostólica exercenda opera e quorum genere sunt, ut imprimís sponsos 

a Ex n. 30. 

[8] ad matrimonium praeparent, coniugibus et famulis in angustiis moralibus 
vel materialibus versantibus, vel iis qui familia eiusque bonis carent, 
auxilium ferant. 

25 Ad sustentationem spiritualem ac materialem, ad defensionem quo­
que iurium familiae, et ad auxilium in ipsa activitate apostólica mutuo 
praestandum, opportunum esse potest ut familiae in quosdam coetus 
congregentur. 

6 . b [In Ecclesiae communitatibus]. Per apostóla tum laicorum pa-
3o roecia veré se manifestat ut communitatem fidei, spei et caritatis. Laici se 

alant vita litúrgica in paroecia eamque actuóse participent; sollicite partes 
agant etiam in operibus apostolicis. 

[9] Tum in paroeciis tum in dioecesibus, laici operen tur intime cum suis 
pastoribus coniuncti, et mundi gaudia et inquietudinem suasque quae­
stiones et problemata communitati Ecclesiae afferant. Adlaborent viri­
bus unitis ut paroecia spiritu missionali informetur, et, obsequentes Epi-

5 scopo cuius est totius dioeceseos, quae est Ecclesia localis, apostolatum 
moderan, iuxta illud S. Ignatii Antiocheni, « nihil sine episcopo » 
agant.4 

Quoniam autem laici ob rationes vitae professionalis nequeunt apo­
stolatum intra fines unius paroeciae plene exercere, necessarie requirun-

io tur relationes interparoeciales ut respondeant necessitatibus pastoralibus 
hodiernarum urbium et regionum ruralium. 

Tum laici tum clerus vocationem suam his temporibus adimpleant 
oculos et corda ad totum populum Dei in toto orbe terrarum dispersum 
convertentes. Itaque omnes, quantum possunt, etiam ultra fines paroe-

15 ciae vel dioeceseos vel nationis, de necessitatibus universalis Ecclesiae 
usque mundi curam habeant. Faveant laici inceptis quae unitati generis 
humani in iustitia et caritate conducunt, et quae ad unionem christiano-
rum, omniumque in Deum credentium necnon omnium hominum bonae 
voluntatis conferunt. Qui in alienis nationibus laborant vel eis auxilium 

20 praestant, memorent relationes mutuas inter homines verum commer-
cium fraternum deberé esse in quo dat unusquisque et simul accipit. 

7 . 0 [In proprio ambitu\ Attamen laicorum missio ad omnes alios 
ambitus vitae extenditur in quibus divina Providentia eos collocavit. In 
locum laicorum, qui in his ambitibus proprium apostolatum exercent, 

2 5 nullus alius substituí potest. 
Apostolatus similis erga similem, eodem tempore, homines ad Evan-

b Ex nn. 50, 51 , 52 et 53. 
c Ex nn. 8, 9. 

gelium et ad veram vitam civilem perducit, et laici vitae testimonium [9] 
per verbi testimonium complent quod Christi testes sunt.5 

Missionis suae apostolicae in his diversis ambitibus conscii, laici 
curae habeant homines et res aspicere, iudicare et agere lumine fidei.6 3 0 

Laici spirituale fermentum sunt eorum inter quos vivunt prout per sua 
facta et dicta amorem divini Salvatoris demonstrant (cf. 1 Pt. 3, 15) 
et in civitate hominum iustitiam et caritatem exercent. Investiga tionem 
quoque scientificam ipsorum ambituum promoventes, studeant quomodo 
caritatem erga personas praebeant, immo etiam structuras sociales secun- 35 
dum Evangelii doctrinam transforment. 

8. [In coetibus ómnibus patentibus]. Christianorum est promoveré [10] 
quaecumque sunt vera, quaecumque iusta, quaecumque sancta (cf. Phil. 
4, 9). Dum igitur in ambitu vel laboris, vel professionis, vel studii, vel 
incolatus, vel otii, coetus ómnibus patentes participant, sese strenuos 
sollicitosque inter socios ostendentes, laici studeant vita sua et operosi- 5 
tate commendare fidem quam profitentur. 

Unde valde optandum est ut fideles laici se consocient ad hunc apo-
stolatum in huiusmodi coetibus et ambitibus exercendum ut mutua for-
matione et consilio f rúan tur. 

I I I - D E FINIBUS ASSEQUENDIS 

9. [Apostolatus obiecta et distinctio]. Cum pressius obiecta apo- io 
stolatus laicorum considerantur, distinguí possunt quae ad finem evan-
gelizationis hominumque sanctificationem immediate pertinent ab iis 
quae ad finem animationis christianae ordinis rerum temporalium im­
mediate attinent; idem autem laicus, qui est simul fidelis et civis, in utro-
que ordine una conscientia christiana continuo duci debet. 1 5 

Clariori luce ita ponuntur non solum diversorum apostolatus incep-
torum species, sed etiam muñera, propriae agendi rationes, immo et dif­
ieren tes habitudines ad societatem sive ecclesiasticam sive civilem. 

10. [De hominum conversione et progressu ad Deum]. « Caritas 
Christi urget nos » (2 Cor. 5, 14) ut ómnibus hominibus imprimís bo- 20 
num fidei gratiaeque donum provideatur, iuxta illud Christi: « Quae-
rite ergo primum regnum Dei et iustitiam eius » [Mt. 6, 33). 

Apostolatui autem Ecclesiae, quo suam primariam explevit et ex-
plet missionem verbum Dei nuntiandi hominesque sanctificandi, num-
quam defuit sollicita et efficax collaboratio laicorum, qui, modo proprio 2 5 

agentes et in suo statu manentes, filiali animo cum sacra Hierarchia con-

[10] iuncti, « Dei adiutores » (1 Cor. 3, 9) in salute hominum procuranda 
re vera facti sunt. 

Nostris quidem temporibus laici Ecclesiam multimode adiuvant, ut 
30 ipsa vita sua actioneque supernaturali quamplures etiam qui longe sunt 

attingat; immo laici, sua experientia et studio auxilium praebent Eccle­
siae ut in hodiernis sat perplexis vitae humanae condicionibus suam mis­
sionem efficacius explere valeat. 

Hanc maiorem possibilitatem apostolatum religiosum, spiritualem, 
35 exercendi laici attente perpendant; sollicite ac generóse Summorum Pon-

tificum et Episcoporum votis respondeant; coram Deo et ipsi de Eccle­
siae missione rationes reddituros se esse numquam obli viscan tur. 

[11] Curent vero in apostolatu pro animarum salute ac profectu exer-
cendo, ut ex plenitudine vitae interioris loquantur, sensu Ecclesiae mo-
veantur, humilitate et caritate ánimos alliciant atque ab omni humano 
dominatu alíenos sese praebeant, iuxta illud Christi: « Non veni mini-

5 strari, sed ministrare » (Mí. 20, 28). 

1 1 . a [De ordine temporali christiane instaurando]. Cum Deus om-
nipotens universum mundum disposuerit ad gloriam suam in plenitudine 
Christi Filii sui consummandam, meminerint christifideles se vocatos 
quoque esse ad universum temporalem ordinem in Christo perficien-

10 dum, secundum illud Apostoli « Omnia vestra sunt, vos autem Christi, 
Christus autem Dei » (1 Cor. 3, 23). 

Quapropter apostolatus fidelium etiam ipsum rerum temporalium 
ordinem attingit, pervadit atque informat, ita quidem ut, integer ma-
nens in sua natura, lege morali, quam caritas perficiat, exstruatur et ad 

15 Deum, per Christum, ordinetur. 
Urget ergo ut laici, praeter sua officia et muñera quibus funguntur, 

operam etiam conferant ad exsequendum consilium Dei tam naturalia 
quam supernaturalia in se complectens, ita ut ordinem temporalem re-
staurent ac perficiant eumque spiritu christiano imbuant. 

20 Hodiernae aetatis proprium est ut homo, doctrinarum et artium in-
genti progressu in temporalibus ditatus, necnon maiori bonorum copia, 
aptior in dies evadat ad suam circa mundum vocationem implendam. Al­
tera tamen ex parte, his ipsis particularibus bonis seductus, haud parum 
periclita tur ne, universalis et integrae suae naturae sensum amittens, ser-

25 vus operum quae ipse confecit magis inveniatur, quam regali illa filio-
rum Dei libértate erga res creatas excellens, ad quam mirabiliter con-
ditus est et mirabilius reformatus (cf. Missale Romanum ad Offertorium). 

Ex nn. 75, 76, 77, 78, 79, 40-b. 

Ad christianam ordinis temporalis instaurationem exiguntur proinde [11] 
veritas revelationis, ut securius et clarius valores humani percipiantur 
eorumque connexio cum supernaturali ordine, atque gratia Dei, ut diu 30 
homo possit perseverare in integro ordine perficiendo. 

Christianae ordinis temporalis instaurationi ac perfectioni totius Ec­
clesiae est operam daré. Laici vero in temporali ordine, quem actio hie-
rarchica qua talis directe non attingit, ad Christi gloriam instaurando 
peculiares partes habent; et ideo responsabilitate propria agant oportet. 35 

Formae et methodus actuositatis commendentur quae leges proprias 
diversorum ambituum ordinis temporalis integras servent, quaeque me­
lius variis in decursu historiae, condicionibus populorum, communita- [12] 
tum, institutionum, coetuum aptentur et quibus universalia vitae chri­
stianae principia, rerum natura atque concretis temporum et locorum ad-
iunctis spectatis, efficacius applicari possunt. 

Opera temporalia exercentes, secundum leges ipsis inditas et ad 5 

fines eorum proprios consequendos, lumine fidei et virtute vitae super-
naturalis ducantur, memores se ita non solum suae sanctificationi con-
sulere, sed etiam activitates efficaciores reddere ad finem suum asse-
quendum. 

Amor christianus et efficacitas apostolatus postulant ut colantur etiam 10 
qualitates humanae quae a natura requiruntur, et a non credentibus 
maximi habentur, ut sunt probitas, sinceritas, fortitudo, prudentia, hu-
manitas, rerum peritia ac sensus civicus, sine quibus nec vita christiana, 
nec efficax testimonium caritatis consistere potest. 

12. b [De actione caritativa erga proximum j . Ab actione apostólica 15 
quae immediate in praedicationem Evangelii salutemque animarum in-
tendit et illa quae ordinis temporalis in Christo instaurationem prosequi-
tur, distinguí possunt, propter suam peculiaritatem, opera misericordiae 
et caritatis erga homines in quacumque necessitate versantes, illo spiritu 
adimplenda qui verbis Christi exprimitur: « quamdiu fecistis uni ex his 20 
fratribus meis minimis, mihi fecistis » (Mt. 25, 40). 

Haec enim opera amorem erga Deum et hominem clarius manife-
stant, evangelici apostolatus propositum fovent, fidei semitam expediunt, 
miro modo amicitiae necessitudines et societatem vitae promovent, in­
staurationem christianam ordinis rerum temporalium fovent ac com- 25 
plent; quae opera Ecclesia, iuxta exemplum et mandatum Domini, sem­
per munus proprium reputavit. 

Proinde laici magni quoque faciant ea opera caritativa, quibus effi-

b Ex nn. 58, 59, 60, 62, 63, 65. 

a Ex n. 10. 
b Ex nn. 11, 54. 
c Ex n. 13. 

[12] cax auxilium hominibus in necessitate constitutis praestetur; item actus 
3 0 et incepta quae dicuntur assistentiae socialis pro viribus foveant atque 

evangélico afflatu perfundere satagant.7 

Ut opera caritatis germanam vim apostolicam accipiant, laici digni-
tatem personae, libertatem conscientiae, imaginem Dei et Christum in 
próximo praesentem verbis ac factis agnoscant; liberaliter semper agant, 

35 ne opera quibus adiuvant quasi adminicula dominandi appareant; quid-
quid iustitiae est, urgeant, indesinenter integritatem eiusdem promoven-
tes; ubicumque fieri potest homines adiuvent, ita ut hi paulatim condi-

[ 1 3 ] ciones suas meliores reddere valeant; omnes homines amplectantur, cum 
ad omnes misericordia Christi se extendat magisque in dies orbis incolae 
reapse membra fiant unius familiae. 

IV - D E FORMIS ASSOCIATIVIS 

1 3 . a [De momento formae associativae]. Singulorum apostolatus, 
5 semper quidem frugifer, et quibusdam in adiunctis unice aptus, saepe 

tamen plenam suam efficaciam non consequitur nisi christifideles in unum 
conspirent et in coetus se congregent. Consociatio enim prae se fert 
signum unitatis Ecclesiae, sua membra sustinet et ad apostolatum format, 
eorumque activitatem apostolicam recte disponit et moderatur, ut multo 

io uberiores exinde sperari liceat fructus quam si singuli seiunctim agant. 
In praesentibus vero adiunctis, pernecesse est ut in omni ambitu activita-
tis laicorum consociata et organizata forma apostolatus roboretur, etenim 
arcta virium unió sola valet ad omnes apostolatus hodierni fines plene 
assequendos eiusque bona valide defendenda. 

15 1 4 . b [De multiplicitate formarum apostolatus consociati]. Magna 
invenitur varietas in apostolatus consociati formas: aliae fines evangeli-
zationis et sanctificationis modo particulari sibi proponunt, velut alicuius 
doctrinae spiritualis incrementum, catechistarum formationem, infide-
lium conversionem, cultus liturgici profectum, opera christianae educatio-

20 nis, hisque similia; aliae fines animationis christianae ordinis rerum tem-
poralium per sequuntur; aliae item speciali modo ad opera misericordiae 
et caritatis exercenda pertinent; aliae, demum, finem generalem aposto-
licum ipsius Ecclesiae sibi proponunt.8 

Salva debita cum auctoritatibus ecclesiasticis relatione, libertas lai-

eorum in associationibus organizandis et praesertim in adhaesione eis 
danda, agnoscatur.9 Vitanda tamen est virium dispersio, quae fit prae­
sertim promovendo sine ratione sufficienti associationes novas et opera, 
vel retinendo ultra vitam utilem associationes sive methodos olim idóneas. 

d Universale munus autem missionis Ecclesiae, spectato simul pro­
gressu structurarum et impellenti cursu societatis hodiernae, requirit ut 
incepta apostolatus catholici magis magisque perficiant formas associatas 
in campo internationali. 

Non videtur tamen semper opportunum formas quae in alia na-
tione instituuntur, ad alias sine discrimine transferre.10 

1 5 . f [Associationes fidelium in iure condito et condendo]. Quoad 
associationes de quibus agit Codex Iuris Canonici in canonibus 700-725, 
etsi non omnes immediate finem habent apostolicum, curent Ordinarii 
et respective moderatores ut spiritum veré apostolicum in earum mem-
bris excitent et forment. Curent etiam ut huiusmodi associationes sint 
adiutorio sibi invicem atque variis apostolatus inceptis. 

Sodales autem apostolatui individuali et, pro viribus, etiam conso-
ciato exercendo libenter se devoveant. 

Insuper Sacrosancta Synodus mandat ut Commissio ad Codicem Iu­
ris Canonici recognoscendum ea, quae de consociativis apostolatus lai­
corum formis in hoc Decreto dicuntur, in ius condendum recipiat, et ea, 
quae de associationibus fidelium in iure iam statuuntur, apostolatus Ec­
clesiae hodiernis necessitatibus accommodet.11 

16. g [De Actione Catholica]. Abhinc non pauca decennia, pluribus 
in nationibus, laici, magis in dies apostolatui sese devoventes, variis for­
mis actionum et consociationum sese congregarunt, quae, arctiorem cum 
Hierarchia coniunctionem servantes, fines immediate et proprie apostó­
licos persecutae sunt. 

ínter has vel etiam similes antiquiores institutiones, eae praesertim 
commemorandae sunt quae, etsi diversam rationem operandi sequeban-
tur, ubérrimos tamen fructus Regno Christi attulerunt, quaeque a Sum-
mis Pontificibus et a multis Episcopis mérito commendatae atque pro-
motae, ab eis nomen Actionis Catholicae acceperunt, harum notarum 
concursu et cumulata acceptione 1 2 constituuntur: 

a) Finis immediatus huiusmodi organizationum generalis finis apo-

d Ex n. 38. 
e Ex n. 56 fin. 
1 Ex n. 14. 
g Ex n. 56. 

[14] stolicus ipsius Ecclesiae est, scilicet quod ad homines evangelizandos et 
sanctificandos attinet eorumque conscientias rite efformandas ita ut va-

3 0 rios ambitus vitae spiritu Evangelii imbuere valeant; 
b) Laici, cooperantes iuxta modum proprium cum Hierarchia, 

suam experientiam aíferunt et responsabilitatem assumunt in earum or-
ganizationum moderamine, in condicionibus perpendendis, in quibus 
actio pastoralis Ecclesiae exercenda sit, atque in elaboranda et exse-

35 quenda ratione rerum agendarum; 
[15] c) Laici agunt unid ad instar organici corporis, ita ut aptius Ec­

clesiae communitas significetur et efEcacior evadat apostolatus; 
d) Laici, sive sponte sese offerentes, sive vocati ad actionem et 

directam cooperationem cum apostolatu hierarchico, agunt sub superiore 
5 moderamine ipsius Hierarchiae. 

Hierarchia potest hanc cooperationem etiam per explicitum manda-
tum sancire. 

Organizationes in quibus hae notae simul sumptae iudicio Hierar­
chiae re vera inveniuntur, sive nomen Actionis Catholicae habeant, sive 

lo aliud, secundum locorum ac populorum necessitates, varias structuras as-
sumere possunt.13 

1 7 . h [Associationes ab ómnibus aestimentur]. Omnes associatio-
nes apostolatus recte aestimandae sunt; eae vero quas Hierarchia, se­
cundum temporum necnon et locorum necessitates, laudaverit vel com-

1 5 mendaverit vel ut urgentiores in dioecesi aut paroecia instituendas decre-
verit, a sacerdotibus, religiosis et a laicis plurimi faciendae atque secun­
dum modum uniuscuiusque promovendae sunt. 

V - D E ORDINE SERVANDO 

1 8 . a [De relatione ad Hierarchiam]. Sacrae Hierarchiae est laico­
rum apostolatum fovere, principia, spiritualia subsidia, et pro rei oppor-

20 tunitate etiam praecepta afierre, atque, ut ordo servetur, invigilare. 
b Cum autem agitur de operibus et institutionibus ordinis tempora-

lis, munus est ecclesiasticae Hierarchiae pro catholicis authentice inter­
pretan et enucleare ordinis moralis principia; Ipsi etiam fas est iudicare, 
ómnibus rite perpensis et auxilio adhibito peritorum, de conformitate 

25 talium operum et institutionum cum principiis moralibus et decernere 

h Ex n. 12. 
a Ex n. 15-b. 
b Ex n. 83. 

de eis quae ad ordinis supernaturalis bona custodienda et promovenda [15] 
requiruntur. 

c Apostolatus laicorum ideo, sive ipsi singuli, sive consociati agunt, 
quoad Hierarchiam varios relationis modos admittit, ratione obiecti, 
vel variarum eiusdem apostolatus formarum. 3 0 

d Plurima inveniuntur in Ecclesia incepta apostólica, quae laicorum 
libera electione constituuntur et eorum prudenti iudicio exercentur. [16] 
Huiusmodi incepta aliquando Hierarchia laudat et commendat, quia 
quibusdam in adiunctis missio Ecclesiae per ea melius adimpleri pot­
est.14 e Nullum autem inceptum nomen catholicum sibi vindicet, nisi 
implicite vel explicite consensus accesserit legitimae auctoritatis eccle- 5 
siasticae. 

£ Aliquando ab Hierarchia quaedam laicorum apostolatus formae 
a iure Ecclesiae recognoscuntur. 

s Insuper ecclesiastica auctoritas propter necessitates boni commu-
nis Ecclesiae, specialem responsabilitatem assumit alicuius incepti apo- io 
stolici laicorum, sive a singulis sive a coetibus exequendi, quod in finem 
immediate spiritualem intendit. Ita Hierarchia apostolatum laicorum, 
iuxta adiuncta diversimode ordinando, suo proprio muneri apostólico 
arctius coniungit, servata tamen propria natura et distinctione utriusque, 
ñeque laicorum ablata necessaria facúltate sua sponte agendi. Huiusmodi 15 
actus mandatum appellatur.15 

h Denique sacra Hierarchia laicis munia quaedam committere con-
suevit, quae propius cum officiis Hierarchiae cohaerent, ut in actibus 
liturgias, in verbi Dei praedicatione, in cura animarum.16 Vi huius mis­
sionis, quae canónica appellatur, laici ipsius Hierarchiae apostolatum 20 
suo modo participant, et, quoad muneris collati exercitium, plene sub-
duntur superioris ecclesiasticae moderationi. 

1 9 . ' [Pastores et apostolatus laicorum]. Meminerint Episcopi, pa-
rochi, ceterique sacerdotes utriusque cleri, officium exercendi apostola­
tum esse proprium ómnibus fidelibus sive clericis sive laicis, et in aedi- 25 
ficatione Ecclesiae laicos speciales partes habere. Quapropter una cum 
laicis operandum esse in Ecclesia et pro Ecclesia semper in mente ha-
beant; ideo magnam curam adhibeant laicis in apostóla tu militantibus.17 

c Ex n. 15-a. 
d Ex n. 16. 
e Ex n. 17. 
f Ex n. 18. 
g Ex n. 19. 
h Ex n. 20. 
1 Ex n. 21 . 

j Ex n. 22. 
k Ex n. 31 . 
1 Ex n. 23. 
m Ex nn. 24, 25, 70, 84-a. 

[16] J Episcopi diligenter seligant sacerdotes apostolatui laicorum iu-
3 0 vando idóneos et apte formatos. Qui vero huic ministerio vacant, vi mis-

sionis ab Hierarchia acceptae, hanc repraesentant in sua actione pasto-
rali, aptas laicorum relationes cum ipsa foveant, quam máxime cordi 
habeant ut fideles sint spiritui et doctrinae Ecclesiae; seipsos in edu-

[17] canda vita spirituali et sensu apostólico christifidelium sibi commissorum 
impendant; eorum apostolicae operositati sapienti suo consilio adsint at­
que incepta foveant; una cum laicis ipsis attente inquirant quae sint 
formae ad efficaciorem reddendam apostolicam actionem; unitatem spi-

5 ritus in consociationibus et earum cum aliis promoveant. 
Religiosi demum, sive f ra tres sive sórores, operibus apostolatus lai­

corum libenter se devoveant, et in his muñera sacerdotis sustinere, ad-
iuvare, complere studeant. 

k Speciali honore et commendatione in Ecclesia digni sunt laici, sive 
io caelibes sive matrimonio iuncti, qui perpetuo aut ad tempus in servitium 

institutionum et operum eius seipsos, sua peritia professionali, exhibent. 
Eidem magni gaudii est quod in dies numerus laicorum augetur, qui pro-
prium ministerium praebent associationibus et operibus apostolatus, sive 
intra fines suae nationis sive in ambitu internationali sive praesertim in 

15 catholicis communitatibus missionum. 
Pastores Ecclesiae hos laicos grato et paterno animo recipiant, cu-

rent ne eorum condicio iuridica indefinita relinquatur nevé ipsi careant 
necessaria institutione, spirituali solamine et incitamento atque subsidiis 
ad honestam sui et familiae sustentationem, iuxta postulata iustitiae, 

20 aequitatis et caritatis. 

2 0 . 1 [De mutua cooperatione]. Ad «unitatem spiritus in vinculo 
pacis » (Eph. 4, 3) promovendam inter multíplices et varias organizatio-
nes, ut fines communes máxima efficacia obtineantur ac perniciosae aemu-
lationes vitentur caritasque splendeat fraternitatis, apta exigitur mutua 

25 aestimatio earumque coordinatio quoad fines communes, servatis unius-
cuiusque organizationis índole et cuique propria ad Hierarchiam eccle-
siasticam relatione. 

Quod máxime convenit, cum peculiaris actio pastoralis requirit co-
ordinationem et harmoniam apostolicae operositatis cleri, sive saecula-

3o ris sive regularis, religiosorum omnium et fidelium. 
Curent Episcopi ut in dioecesibus habeantur consilia quae operam 

apostolicam Ecclesiae, sive in campo evangelizationis et sanctificationis [17] 
sive in campo caritativo necnon sociali, adiuvent, cooperantibus conve-
nienter clericis, religiosis et laicis. In his consiliis variae associationes 
et incepta apostólica convenire inter se et communicare poterint, et, 35 
salva uniuscuiusque Índole et autonomía, operam suam mutuo coor- [18] 
diñare.18 

Q u a n t u m fieri potest, eodem modo instituantur consilia in ambitu 
paroeciali vel interparoeciali, interdioecesano, necnon nationali vel in­
terna tionali. 5 

Constituatur insuper apud Sanctam Sedem quidam particularis se-
cretariatus in servitium et impulsum apostolatus laicorum, tamquam 
centrum, quod aptis instrumentis informationes de variis inceptis apo­
stolicis laicorum suppeditet, investigationibus de hodiernis quaestioni-
bus in his provinciis exsurgentibus studeat et suis consiliis Hierarchiae 10 
et laicis in activitatibus apostolicis adsistat. In hoc secretariatu coope-
rentur clerici, religiosi et laici, viri et mulieres, hac in re versad.19 

21. ° [De cooperatione cum aliis christianis et non-christianis]. Cum 
adsit commune patrimonium evangelicum vel saltem valorum humano-
rum et necesse sit hoc protegeré et promoveré, saepe suadetur vel requi- 15 
ritur ut catholici cooperentur cum aliis, christianis et non-christianis, in 
vitae quotidianae actionibus et in organizationibus sive nationalibus sive 
ínternationalibus. Hac cooperatione dynamica et prudenti testimonium 
praebent Christo, Salvatori mundi, et unitati familiae humanae.20 

E X H O R T A T I O F I N A L I S 

Sacrosanctum igitur Concilium omnes laicos enixe in Domino ob- 20 
testatur ut Christo, hac hora instantius vocanti, et Spiritui Sancto ma­
gna cum alacritate docibiles se praebeant. Ipse enim Dominus per hanc 
SS. Synodum eos itera to invitat ut intimius in dies sibi iungantur et 
quae ipsius sunt, tamquam propria semientes (cf. Phil. 2, 5), in eiusdem 
salvifica missione consocientur; eosque denuo mittit in omnem civi- 2 5 

tatem et locum quo ipse venturus est (cf. Le. 10, 1), ut variis formis et 
modis unius apostolatus Ecclesiae, novis necessitatibus temporum con­
tinuo adaptandi, viam ei sternant qui ignem venit mittere in terram et 
vult ut accendatur (cf. Le. 12, 49). 

n Ex nn. 26, 71, 84-b. 
0 Ex nn. 74, 82 et 89. 

Sebastianum Leme de Silveira Cintra, Archiepiscopum b. Sebastiani Fluminis Ia-
nuarii, atque ad ceteros RR. PP. DD. Archiepiscopos et Episcopos Brasiliae De 
Actione Catholica aptius provehenda. 

1 0 Cf. IOANNES XXII I , Litt. Encycl. Princeps Pastorum, 10 dec. 1959: A.AS., 
51 (1959), p. 856. 

1 1 Hic numerus est summula alicuius studii facti de Associationibus fidelium, 
a Commissione quadam mixta, composita ex Commissione de Disciplina cleri et 
populi christiani et ex Commissione de Apostolatu laicorum. 

1 2 Dependentia strictior ab Hierarchia dat characterem specialem, praeter alias 
notas, associationibus Actionis Catholicae. In consiliis et votis, magna copia Epi­
scoporum quaesivit praecisationes de ipsa Actione Catholica (cf. Acta et Docu­
menta, etc. Series I , Appendix Vol. I I , pp. 774-784; 790-792). Enumerantur ergo 
quattuor notae characteristicae, secundum doctrinam actualem Hierarchiae. Una vel 
alia nota invenitur in aliis associationibus, sed in Actione Catholica cumulatim 
acceptae habentur. 

1 3 In aliquibus regionibus « Actio Catholica » modo unitario in quattuor par-
tibus (viri, mulieres, iuventus masculina, iuventus feminina) organizatur; in aliis 
nationibus habetur Actio Catholica generalis, in variis communitatibus Ecclesiae se­
cundum aetatem et sexum distincta, et specializata iuxta diversos sive vitae sive 
operum campos. ítem in aliis nationibus Actio Catholica foederativa instauratur, 
in qua singulae associationes, sua nomina propria servantes, ita congregantur, ut 
ipsa foederatio nomen Actionis Catholicae accipiat. Denique in multis nationibus 
nomen Actionis Catholicae non invenitur, immo in aliquibus nequidem placet; 
tamen habentur associationes in quibus quattuor notae inveniuntur, et aliquando 

institutionibus antiquioribus vel novis erectis « mandatum » quoque a Hierarchia 
nationali datur. In his nationibus potius nomen « Apostolatus laicorum » adhi-
betur. Insuper in ambitu internationali etiam magis vocabulum « Apostolatus lai­
corum » viget, quia in organizationibus internationalibus catholicis praeter asso-
ciationes Actionis Catholicae, vel una cum iis, multae aliae coniunguntur. 

1 4 Cf. S. C. CONCILII Rescript. circa Societatem S. Vincentii a Paulo, 1 3 nov. 
1 9 2 0 : A.A.S., 1 3 ( 1 9 2 1 ) , pp. 1 3 7 - 1 4 0 . 

1 5 Ad distinguendas notiones mandati et missionis canonicae sequentia notan-
da sunt: 

Mandatum de quo hic iuxta nominis acceptionem a Summis Pontificibus ac 
plurimis Episcopis nostris hisce temporibus adhibitam agitur, est actus auctoritatis 
ecclesiasticae quo ipsa, assumens specialem responsabilitatem alicuius formae orga-
nizatae apostolatus laicorum in finem spiritualem intentae, suam quoque missionem 
ei impertit, sic integrans apostolatum laicorum apostolatui Hierarchiae velut unum 
continuum cum eo, servata tamen propria natura et mutua distinctione earum. 

Missio canónica in nostro contextu est actus auctoritatis ecclesiasticae quo laicis 
committuntur aliqua muñera quae propius cum officiis Hierarchiae cohaerent. Non 
agitur de delegatione potestatis sive ordinis sive iurisdictionis, sed solum de usu 
laicorum ad aliqua munia clericalia sive ob defectum copiae clericorum, sive ob 
maiorem peritiam laicorum in aliquo definito campo actionis. Hisce in casibus laicus 
veré participat apostolatum hierarchicum, sed, cum agatur de activitate ad laicum 
non pertinente, plene dependet ab auctoritate delegante in exercitio sui muneris. 
Haec activitas dicitur apostolatus laicorum non ratione obiecti, sed solum ratione 
subiecti, se. quia laicus exercet. 

In hoc ergo differt mandatum a missione canónica, quod, cum per missionem 
canonicam laicis committantur actus clericales circa quos ipsi nullam habent com-
petentiam propriam, per mandatum Hierarchia sibi unit activitates apostólicas pro­
prie laicorum quas ipsi possunt sponte sua exercere. Mandatum ergo datur non ut 
ipsi possint agere simpliciter et proprio nomine — quae facultas eis semper est — 
sed ut possint agere etiam nomine auctoritatis ecclesiasticae et coniunctim cum ea. 

1 6 Munia quae Sacra Hierarchia laicis committere consuevit versantur circa: 
a) Actus litúrgicos: Plures functiones liturgiae quae Ordines Minores spectant 

actu delegantur laicis sacristis vel acolytis. In terris missionum vel ubi persecutio 
grassatur amplius dantur concessiones hac in materia. 

b) Verbi Dei praedicationem: De obligatione Parochi ad aggregandos sibi etiam 
laicos si opus fuerit ad catechizandos pueros, vide CIC can. 1 3 3 3 § 1 . In missio-
nibus vero verbi Dei praedicatio máxima ex parte catechistis committitur. 

c) Curam animarum: De necessitate curae animarum partes laicis selectis com-
mittendi in ipsis nationibus catholicis, vide P n XII nuntium radiophonicum ad 
Congr. Cath. Magontinum: A.A.S., 4 0 ( 1 9 4 8 ) , pp. 4 1 9 , 4 2 0 . In terris missionum 
vero laici catechistae canónica missione muniti, sunt velut pastores animarum, qui 
omnia munia pastoralia exercent solis exceptis iis quae ordines sacros exigunt. 

1 7 Quattuor sententiae n. 2 1 prioris schematis in schemate « De Ecclesia » 
(caput IV De laicis, n. 3 7 ) assumptae sunt, nempe: « Pastores laicorum dignitatem 
et responsabilitatem in Ecclesia agnoscant et promoveant; libenter eorum pru-
denti consilio utantur; cum confidentia eis in servitium Ecclesiae ofEcia committant 
et eis agendi libertatem et spatium relinquant, immo animum eis addant, ut etiam 
sua sponte opera aggrediantur ». 

[20] 1 8 Cf. BENEDICTOS XIV, De Synodo Dioecesana, L. I I I , cap. IX, n. V I L -
Acta et Documenta, etc. Series I, Appendix Vol. I I , p. 760, n. 38. 

1 9 Cf. Acta et Documenta, etc. Series I, Appendix Vol. I I , p. 381 sqq., 
nn. 9. 22. 

2 0 Cf. IOANNES XXII I , Litt. Encycl. Mater et Magistra, 15 maii 1961: A.A.S., 
53 (1961), pp. 456-457. 

[23] APPENDIX 

RELATIO 

CIRCA R A T I O N E M QUA S C H E M A E L A B O R A T U M E S T 

Novum hoc schema Decreti « De apostolatu laicorum » elaboratum est 
normis prae oculis habitis, quae a Commissione de laboribus Concilii coordi-
nandis praefinitae sunt. In litteris enim d. 23 ianuarii 1964 Commissionem 
« De apostolatu laicorum » ita hortabatur: « Lo schema De Apostolatu lai­
corum sia ridotto ai soli punti essenziali. ... Cotesta Commissione avrá cura 
di redigere anche una relazione esauriente — da stampare in appendice al 
nuovo testo — che spieghi il lavoro compiuto, la procedura svolta, Tésame 
e la scelta delle proposte suggerite dai Padri Conciliari ». 

Relatio ergo haec ita dividitur: 
In Prima Parte brevis datur conspectus historiae huius Schematis, ex qua 

cognita multae eius notae facilius intelliguntur; 
In Secunda vero Parte totius materiae ordo exponitur, rationes afíerendo 

quas Commissio in praesenti textu exarando perpendit, necnon memorando 
nonnullas maioris momenti difficultates, ad quas enodandas eadem Commissio 
adlaboravit; 

In Tertia denique Parte datur examen et selectio propositionum a Patri­
bus Conciliaribus missarum. Etenim 7 Conferentiae Episcopales, 85 Patres 
Conciliares coniunctim et 74 Patres individualiter miserunt animadversiones 
sive generales, sive quoad particularia. 

PARS PRIMA 

D E H I S T O R I A S C H E M A T I S 

Praesens Schema tres gradus percurrit, unum in Praeparatoria, dúos alios 
in Commissione Conciliari. 

a) Praeparatoriae Commissionis O pus: 

1. Commissio Praeparatoria constabat 39 membris (quorum 11 erant 
Episcopi), et 29 Consultoribus (quorum 14 Episcopi), ex 26 totius orbis 
nationibus selectis; inter quos multi numerabantur Assistentes Ecclesiastici 

magnarum associationum apostolatus laicorum, nationalium et internatio- [23] 
nalium. 

2. Quaestiones Commissionis studio propositae continebantur in opú­
sculo, cui titulus « Quaestiones Commissionibus Praeparatoriis Concilii Oecu-
menici Vaticani I I positae ». 

3. Fontes vero inquisitionum fuerunt Vota Episcoporum, necnon Faculta- [24] 
tum catholicarum et Dicasteriorum Romanorum; pars quaedam materiae iam 
collecta erat a S. Congregatione Concilii; investigationibus aliquibus a Com-
missione Permanente Conventuum Internationalium Apostolatui Laicorum 
provehendo (Copecial) factis libenter usi sumus, quae de condicionibus má­
xime variis apostolatus laicorum agebant, et quarum exemplaria Patribus 
mense octobri 1963 distributa sunt; necnon Actis ipsorum duorum talium 
conventuum iam habitorum; normas vero nobis praebuerunt praesertim do­
cumenta Pontificia. 

4. Aliqua dificúltate initio laboravimus: non enim exstabat operi nostro 
adiutorium illud, quod aliis Commissionibus Congregationum Romanarum in­
stituía praestare potuerunt, cum peculiare ad hoc dicasterium apud Sanctam 
Sedem non adsit. 

5. Ad munus Commissioni concreditum melius expediendum tres sub-
commissiones institutae fuerunt; prima quidem, de principiis generalibus apo­
stolatus laicorum necnon de eiusdem formis ad directe promovendum regnum 
Dei; secunda vero, de apostóla tu laicorum in actione caritativa exercendo; 
denique teríia de apostolatu laicorum in actione sociali. 

6. Methodus procedendi haec erat: Studuit Commissio primo conspectum 
sibi exhibere omnium condicionum, quae in praecipuis campis et rationibus 
hodierni apostolatus laicorum habentur; dein, spectatis iis normis quae ex 
natura condicionis laicorum in Ecclesia eorumque apostolatus sequuntur, 
normas quasdam statuere, quae a Concilio, eiusdem finium universalium ra­
tione habita, staíui posse videbantur. Hac in re non paucae obslabaní difE-
cultates: diversitas scilicet condicionum in variis regionibus ex hisíoricis, 
geographicis, culturalibus, socialibus, politicisque rationibus nexarum; insu­
per diversitas formarum et ordinis in apostolatu, immo etiam in vocabulo-
rum significatione; controversiae denique haud paucae inter auctores etiam in 
quaestionibus fundamentalibus doctrinae; novitas denique tractandi has res 
ratione conciliari. 

7. ínter Commissionis membra et consultores nullus laicus numeraba-
tur. Laicorum tamen peritia eí consilio, in aliquibus quaestionibus uti po-
tuimus. 

8. Fructus operis, quod post septem conven tus plenarios et multo plures 
subcommissionum intra unum annum et dimidium absolutum esí, exstiterunt 
quaííuor fasciculi unum Schema « De apostolatu laicorum » continentes; 
quorum capita et numeri suffragio Commissionis subiecta fuerunt et ab eadem 
approbata. Votum Commissionis Centralis, cui dein omnia proposiía sunt, 
quoad substantiam positivum erat. Emendationes, ab eadem Commissione 

25 



386 ACTA CONC. VATICANI I I - PERIODUS I I I 

[24] suggestae, examinatae sunt; et, ratione habita earum, Schema revisum est, 
secundum principia quae in Congregatione Generali, die 5 novembris 1962, 
de modo procedendi Subcommissionis de Emendationibus declaravit Em.mus 
Cardinalis Confalonieri. 

[25] a) Opus Commissionis Conciliaris: 

aa) Primus textus Schematis. 
1. A Commissione nostra Conciliari — cuius novem extabant membra vel 

consultores Commissionis Praeparatoriae de apostolatu laicorum —, initio an-
ni 1963 praeparata est nova confectio totius Schematis, secundum normas in 
fine primae periodi Concilii statutas. 

2. Praecipuae eius differentiae, si cum priore comparatur, hae erant: 
a) notabilis con trac tio (unus tantum fasciculus loco quattuor); 
b) Introductio doctrinalis remissa est ad Schema « de Ecclesia », caput 

de laicis; in quo praeparando nostrae Commissionis membra cum Theologica 
Mixtam Commissionem constituerunt; 

c) in alia subcommissione Mixta cum Commissione de disciplina cleri 
et populi praeparatus est peculiaris numerus de recognoscendo Códice Inris 
Canonici ad associationes fidelium quod attinet; praeparatur etiam ex voto 
Commissionis de coordinandis laboribus, appendix de recognitione Codicis 
Iuris quoad ius laicorum in specie. 

d) Aliqua pars prioris Schematis, quae agit de apostolatu laicorum in 
actione sociali Ecclesiae, approbante Commissione de coordinandis laboribus, 
transmissa est Commissioni alicui Mixtae, quae ex Theologica et nostra con­
stat; quae, ratione habita huius materiae, una cum ea quam praeparaverat 
Praeparatoria Subcommissio Theologica in Schematibus « de ordine sociali » 
et « de communitate gentium », unum novum schema conficere debuit, cuius 
titulus propositus erat « de praesentia activa Ecclesiae in mundo aedificando ». 
Quaestiones ad hoc Schema a nobis remissae inter alia respiciunt opera apo­
stólica ad vindicanda iura personae humanae in societate, ad matrimonium et 
familiam, ad educationem, ad culturam ingenii, ordinem socialem et publicum 
necnon inter gentes promovendum. 

3. Mense martio 1963 complures laici, viri et mulieres, praesertim ex dua-
bus organisationibus internationalibus, Commissione scilicet Permanente Con-
ventuum Internationalium Apostolatui Laicorum provehendo (COPECIAL) 
et Concilio Organizationum Internationalium Catholicarum (OIC) ad opus 
Commissionis quaedam contribuere potuerunt. 

4. Textus ita confectus mense aprilis 1963 examini Commissionis de 
coordinandis laboribus subiectus est; quae eum dein, paululum immutatum, 
Patribus Conciliaribus tradendum curavit. 

bb) Forma praeiacens textus. 
1. Post periodum alteram Commissio nostra, ratione habita animadver-

sionum quae a Patribus Conciliaribus usque ad mensem ianuarii 1964 per-

venerant, Schema revisit et substantialiter iterum contraxit. Textum novum 
initio mensis martii in quinqué Subcommissionibus quae quinqué capitibus 
novae divisionis materiae responderunt, examinavit, in pluribus sessionibus 
discussit eumque in forma praeiacente approbavit. 

2. Si praeiacens forma textus cum priore comparatur, haec puncta prin-
cipaliora distinctionis apparent: 

a) Propositiones novi textus ad quartam partem textus antecedentis 
reductae sunt. 

b) Nova plañe habetur divisio materiae. Derelicta est vetus divisio in 
Partem Generalem ac Specialem, et huius subdivisio in apostolatum ad 
directe promovendum regnum Dei, in actionem caritativam et actionem so-
cialem. 

Hac divisione nova superata sunt quaedam inconvenientia quae in vetere 
textu, ut plures Patres animadverterunt, ex rationibus in genesi textus fun-
datis, ordinem dicendi nimis complicaverunt; eliminan potuerunt plures re-
petitiones. Quaedam nimis particulada ad tractationem postconciliarem re-
mitti potuerunt. 

PARS SECUNDA 

D E H I S QUAE IN S C H E M A T E CONTINENTUR 

a) Prooemium. 
Nexus statuitur ad Consti tu tionem dogmaticam « de Ecclesia ». Rationes 

quaedam enumerantur specialis momenti quod apostolatus laicorum nostris 
temporibus habet. Indicatur finis practicus et pastoralis decreti. 

b) I : De laicorum vocatione apostólica. 
1. Hoc caput tres números continet: 1. de participatione laicorum in mis­

sione Ecclesiae (n. 1), 2. de apostolatu ab ómnibus et singulis exercendo 
(n. 2), 3. de formatione apostólica (n. 3 ) . 

2. Textus resumit, ratione habita specialis finis Schematis, ea quae magis 
systematice relate ad apostolicam laicorum vocationem proponuntur in capite 
IV Constitutionis « De Ecclesia ». Describit naturam apostolatus Ecclesiae et 
insistit in vocatione omnium fidelium ad participationem in eo, explicat eius 
fundamentum sacraméntale, eius ambitum, temporalia quoque attingentem. 
— Commemorat eas formas quae ab ómnibus praestari possunt, orationis sci-
licet, conformationis cum Christo patiente, testimonii vitae, evangelisationis et 
irradiationis in variis societatis campis. — In numero de formatione insistitur 
in eius connexu cum omni educatione christiana, in eius compositione ex ele-
mentis et doctrinalibus et empiricis, theoreticis et practicis; in eius adaptatione 
ad varias condiciones formandi; enumerantur quibus incumbat, et statuitur ut 
apta habeantur centra ad eam praestandam. 

3. De consulto evitatur terminologia alicuius apostolatus in sensu stricto 
et in sensu minus stricto ad indicandam distinctionem inter munus apostoli-
cum hierarchicum et laicorum, ne controversias doctrinales dirimere videatur. 

[26 ] 4. Evitantur etiam terminologiae quae ab aliis aliter intelliguntur, quam-
vis in multis regionibus adhiberi solent, si de apostolatu laicorum sermo fit, 
v. gr. distinctionis inter apostolatum directum et indirectum, distinctionis inter 
apostolatum « evangelisationis » et « consecrationis mundi ». 

[27] 5. Contra nonnullorum Patrum placita, Commissio proponit ut retineatur 
etiam ut pars apostolatus fidelium activitas eorum ad res temporales spiritu 
christiano imbuendas; pariter ut etiam orationis et mortificationis opera, spi­
ritu apostólico praestita, exercitio apostolatus proprio adnumerentur. 

c) I I : De communitatibus et vitae ambitibus. 

1. Hoc caput post introductionem aliquam quae declarat agi hic de variis 
campis apostolatus (n. 4) quattuor imprimis considerat: familiam (n. 5), Ec­
clesiae communitates, i. e. paroeciam, dioecesim necnon universalem Eccle­
siam (n. 6), proprios laicorum ambitus (n. 7) et coetus ómnibus patentes (n. 8). 

2. Familia non tantum ut campus sed etiam ut subiectum apostolatus con-
sideratur. Ponitur in primo numero, quia primum campum apostolatus pro 
fidelibus constituere solet in ordine temporis et ambitus naturalis. Quaedam 
formae apostolatus eius nimis particulares, v. gr. erga adiutrices et adiutores 
domésticos, afEnes et vicinos, omissae sunt ratione abbreviationis. 

3. In numero de Ecclesiae communitatibus, ex voto Patrum, quaedam for-
mulae veteris textus quae clericalismum sapere videbantur, emendatae sunt. 
Retinendus videbatur ordo procedendi a paroecia ad dioecesim, spectato fine 
huius capitis. Magis tamen insistitur in colendis relationibus interparoecialibus 
propter necessitates pastorales modernarum urbium et regionum ruralium, et 
ultra fines dioeceseos et nationis pertingentibus, v. gr. in eis qui in alienis na­
tionibus laborant vel auxilium praestant. 

4. Pro apostolatu in proprio ambitu exercendo commendantur in novo 
textu investigationes scientificae horum ambituum et studia respectiva etiam ad 
structuras sociales transformandas secundum Evangelii doctrinam. 

5. Ultimus numerus respicit illos coetus qui ómnibus, i. e. fidelibus et non 
fidelibus, patent. Vitatur omnis modus dicendi qui offendere possit. Insi­
stitur in necessitate specialis formationis ad hunc apostolatum exercendum, sed 
modus determinatus quo consociationes ad eundem fiant, relinquitur variis 
regionibus particularibus, cum propter diversitatem adiunctorum hac in re 
normae generales vix statui possint. 

d) III : De finibus assequendis. 

1. Iuxta obiecta distinctio habetur variarum specierum apostolatus, quibus 
respondent propriae agendi rationes; quae tamen distinctio non tollit concretam 
unitatem apostolicae operositatis laicorum, qui simul fideles et cives sunt; ita 
post positum principium huius distinctionis et unitatis in primo aliquo numero 
(n. 9), caput agit de duobus obiectis distinctis apostolatus, scilicet de hominum 
conversatione et progressu ad Deum (n. 10) et de ordine temporali christiano 
instaurando (n. 11). Actioni caritativae, quae ad utrumque pertinet, propter 


